
1 

E M . M U S P. D. EMMANUEL CARD. GONCALVES CEREJEIRA 
Patriarcha Lisbonensis 

Em.me Praeses, venerabiles Patres, 

Relate ad ea quae sacerdotes muneribus pastoralibus obstrictos tan-
gunt, mihi fas sit praesertim loqui. 

Maximum ac praecipuum munus illud divini Officii, « mirabile il­
lud laudis canticum », prout in schemate pulcherrime legitur, « quod a 
sacerdote christianorum hominum nomine eorumque in beneficium adhi-
betur Deo... in hanc rem Ecclesiae instituto delegato ». 

Ut sacerdos reverá possit officio perfecte fungi, necesse est aequili-
brium inter tres obligationes reperire, nempe: orationem propriam, di­
vinum Officium, actionem pastoralem. Tria haec muñera inter se connec-
tuntur ac se invicem explentur. Sine oratione propria, divini Officii prae-
altus suipsius sensus non revelabitur, non degustabitur; animae respi­
rado veré non erit, atque, sine oratione propria et litúrgica, actio pasto-
ralis animo suo privabitur fietque acti vitas seu mo tus naturalis, mere 
humanus...1 

Videtur mihi momentum orationis publicae et privatae in vita Eccle­
siae máxime instare. Non tantum, ut iam dictum est, tempus ad oratio­
nem mentalem servad debet, sed etiam ad lecturam spiritualem,2 ad devo­
tionem propriam, nominatim ad devotionem eucharisticam ac marianam. 
Imprimis Officium divinum cum Eucharistiae celebratione praecipuum 
locum in vita sacerdotali retiñere máxime interest. Revera vox Ecclesiae 
ad laudem Dei est. Nonne laus Dei praecipua actio missionis sacerdo-
talis? 

Sacerdotibus contemplata dare incumbit. Hoc semper necessarium 
fuit, sed praesertim hisce temporibus materialismo imbutis. Contra huius 
temporis atheismum puto sententiam Domini Nostri Iesu Christi appli-
cari posse: « Hoc genus daemoniorum non eiicitur nisi in oratione et 
ieiunio ». Primum ac magis quam actio pastoralis, tamquam eius prin­
cipium et3 animus, vita interior ac cum Deo unio valet...4 Ut autem per-
fectius et fructuosius Officium divinum recitetur, valde interest illud 
hodiernis vitae conditionibus aptari, etiam quoad structuram. 

Liceat mihi, tandem, aliquid circa divini Officii structuram, lin­
guam, ac obligationem referre. 

De structura praesenti seu cursu horarum, humiliter dico, Officium 
prout iacet puto vitae verae, concretae sacerdotis, pastoralibus muneri-

bus incumbentis, non bene accommodari. Veritas horarum raro accidi 
his conditionibus potest. Quaestio haec magni ponderis est. Quem iuris 
velim rogare in earn animadvertere, omnibus iam ab eminentisstmts 5 Pa-
tribus dictis rite perpensis, ut melius divinum Officium actuali vitae 
pastorali accommodetur. 

De lingua. Inter casus singulares, quam vis coetuum multorum ac re-
gionum, et legem generalem oportet distinguere. Quoad casus singula­
res, suficiens esset ampia dispensatio perdurantibus circumstantiis? Tam-
quam lex generalis pro ritu latino Ecclesiae, lingua latina a 7 clericis 
in sacris servari debet. Nam aptior ipsa mihi videtur ad orandum no­
mine Ecclesiae. Verum est quod sacerdos Officium divinum non directe 
et praecipue pro seipso recitat, sed tamquam vox Ecclesiae in laudem 
Dei. Nec opportunum censeo linguam vernaculam commendare, cum 
Sancta Sedes legem tulit, qua lingua latina omnibus sacerdotibus non 
tantum facili intellectu sed etiam usu loqui praebebitur. 

De obligatione. Firmo praescripto de obligatione totius Officii, pro-
ponere auderem ut praecise declarentur casus concreti in quibus sacer­
dotes, aliis muneribus ad laudem Dei incumbentes, a lege immunes 
sunt; reapse, per vices, muñera pastoralia sunt nimis onerosa, utpote die-
bus Dominicis, primis sextis feriis uniuscuiusque mensis, aliisque simi-
libus. Dixi. 

In textu scripto tradito: 1 Nonne « activitas », passim, a Summis Pontificibus, 
a tempore Leonis XIII damnata est? 2 deest. 3 principium et illius. 
4 Quid efficacius quam oratio publica, in nomine Ecclesiae, scil. Officium divi­
num? 5 venerabilibus. 6 semper ad S. Sedem recursus adest. 7 pro. 

2 
E M . M U S P. D. FRANCISCUS CARD. SPELLMAN 

Archiepiscopus Neo-Eboracensis 

Venerabiles Fratres, 

De cap. IV, de divino Oficio: quod absolutio divini Officii in ho­
diernis adiunctis facilius et perfectius fieri possit, est finis omnino de-
siderandus. Vetantur autem « experimenta » omnibus, turn propter con-
fusionem, turn propter impensa onerosa. Innovationes si quae fient, ta­
les sint ut Officium conditioni hodiernae vitae clericalis, praesertim pa-
storum animarum, melius accommodetur. Caveatur ne innovationes po­
tius « historicismo » et rebus obsoletis faveant quam veris necessitati-
bus clericorum. 



392 ACTA CONC. VATICANI II - PERIODUS I 

Ante omnia cum in singulis mundi partibus adsint clerici breviarium 
in latino 1 persolventes qui vix intelligant quod pronuntiant, haec Sacro-
sancta Synodus feliciter decernere potest permitiere omnibus a solo reci-
tantibus arbitrium et optionem eligendi linguam latinam vel linguam 
vulgarem. Verba praesentis schematis « In Officio Divino lingua latina 
clericis servanda est » (pag. 188, n. 77, lin. 6) non sufficienter respi-
ciunt necessitates hodiernas Ecclesiae. 

Interna animi devotio, quae aegre habetur cum verba sine mente 
tantum recitantur, clericis necessaria est non solum ut rite adimpleant 
munus Deum publice laudandi2 nomine totius Ecclesiae, in bonum to-
tius Ecclesiae, sed etiam ut sobrie et pie vivant inter tot mundana pe-
ricula. Rationes alibi allatae contra usum linguae vulgaris propter con-
fusionem et damnum fidelium hie non pertinent quia loquitur solum-
modo de clericis a solo recitantibus. Dixi. 

In textu scripto tradito: 1 latine. 2 laudantis. 

3 
E M . M U S P. D. STEPHANUS CARD. WYSZYÑSKI 

Archiepiscopus Gnesnensis et Varsaviensis 

Em.mi et rev.mi Patres, 

Quaedam addere vellem discussioni circa Breviarium Romanum eius­
que linguam. 

Quae, recenter, Summus Pontifex Papa Ioannes XXIII emendanda 
iussit in recitando Officio Breviarii Romani, grato animo communiter 
accepta sunt a clericis et a laicis, qui non raro more clericorum huius-
modi preces effundunt. 

Voces tamen circa ulteriores correctiones, mutationes, quin etiam 
restrictiones divini Officii, quamdam sollicitudinem excitaverunt, ne 
emendatio nimis quam oportet protrahatur. 

Quod attinet Breviarium Romanum, sine dubio inveniri possunt loci, 
qui alieni sunt ab indole hominum nostri temporis. Verumtamen non 
sunt condemnandi; immo servandi videntur, monumenta veneranda 
cum sint antiquissimae traditionis. Nonne colimus opera artis vel mo­
numenta vetera antiquitatis? 

Imprimis notare velim Breviarium Romanum etiam in iis, qui extra 
Ecclesiam sunt, excitare admirationem. Fas mihi sit adducere opinio-
nem cuiusdam praestantioris acatholici, fautoris confessionis protestan-

ticae, dicentis Breviarium Romanum per se constituere indicium divinae 
originis Ecclesiae, nisi praesto essent alia indicia et argumenta. 

Breviarium Romanum, sepositis iis quae obsoleta a quibusdam ha-
bentur, copiam divitiarum continet decursu saeculorum congregatam, 
thesaurum orationum inexhaustum, quae ánimos ad Deum elevant. 

Breviarium Romanum praebet oratoribus sacris argumenta semper 
vegeta, nitida, micantia. 

Breviarium Romanum summa cum prudentia unionem fovet nostram 
cum Ecclesia, mysteria divina Domini Nostri Iesu Christi et B. M. V. 
considerante. Quae vero in Proprio Sanctorum recoluntur, optime pro-
bant effectum gratiae sanctificantis. 

Breviarium Romanum optime suppeditare valet veritates fidei chri­
stianae in catechesi explanandas necnon valde contribuit arti educandi 
(vulgo « paedagogiae »), qua praecepta liberis educandis nove propo-
nuntur, servato tamen ordine anni liturgici. 

Breviarium Romanum denique — et hoc quam máxime notare vel­
lem — constituit validissimum vinculum unionis Ecclesiae or antis; to-
tius Corporis Mystici Christi: Supremi Pastoris, episcoporum, sacerdo­
tum et fidelium. 

Fons consolationis fuit pro omnibus persecutionem patientibus in 
carceribus, in campis vulgo « concentrationis ». Quae viri isti narrare 
sciunt de dulci oratione iuxta Breviarium Romanum peracta, sapiunt, 
saltern in parte, actum heroicum illius Sancti Martyris apostoli Mora-
viae, Bohemiae, et Hungariae, in vinculis constituti, qui impeditus pa­
ginas Breviarii manibus sanguine respersis verteré, fecit hoc ope linguae. 

Vellem quasi praeterire obiectiones eorum qui dicunt se non habere 
tempus sufficiens pro recitatione Sancti Officii. Argumentum videtur 
mihi vile, et quam máxime iniuriosum, pro piis et bonis sacerdotibus. 

Quam fortiter, quam pie, quam mire apostoli huiusmodi sollicitatio-
nem reiecerunt, animadvertentes orationem esse munus maximi mo-
menti. Nec aliter sentiendum nobis, qui Ecclesiae Dei nostris diebus 
praesumus. Censemus opus esse potius orationis quam máxime assiduae, 
constantis, profundae. 

Numquam deficient ii qui sese excusant inopia temporis ad orandum, 
sicuti non desunt qui praetereunt praecepta Decalogi. Attamen nemo 
est qui cogitet minuenda esse onera hisce transgressoribus. Sed neque 
deficient viri, summopere in vinea Domini laborantes per totam diem, 
qui numquam orationem divini Officii praetermiserunt. 

Ne obliviscamur denique eos, qui recitationem Breviarii nimium 
onus habent, enervari quadam sollicitudine falsa, quae sapit animum 

morbidum. Etiamsi Officium divinum recitatione unius « Ave Maria » 
constitueretur, pro illis huiusmodi oratio gravis et ponderosa esset. 

Nobis tamen curandum de iis, quibus recitatio Officii divini conso-
lationem spiritus et levamen praebet. 

Pauca de lingua latina, quae servanda videtur in Breviario Roma­
no... 1 Nolim repetere argumenta iam allata in hoc sacro consessu et 
quae a rationibus pastoralibus deducebantur. Nova haec mihi notanda 
videntur. 

Multi sunt textus in Breviario Romano ex antiquissimis temporibus 
provenientes, uti orationes, quae nullimode verti possunt in linguam 
vernaculam absque periculo ne perdant sensum theologicum, concinne 
expressum, tot saeculis sancitum. Sufficit adducere multas versiones Mis-
salis Romani in linguas modernas, quae abundant defectibus et vitiis. 

Breviarium Romanum, si in linguam modernam vertatur, cessat mo­
veré animum alumnorum in seminariis ad discendam linguam latinam. 
Quod vero studium tantopere cordi est Summo Pontifici. 

Omnes hae mutationes nimis animum et sensum deflecterent a Mis-
sali Romano, a Vulgata, a scriptis Patrum. 

Sacerdotes, denique, ritus latini perderent usum linguae latinae, 
validissimum vinculum unitatis. Quae lingua nobis, in hoc Concilio coa-
dunatis, quam máxime inservit. 

Quibus consideratis, rogo vos, Patres Conciliares, nomine omnium, 
id est 64 episcoporum Poloniae: 

— Ut abstineatis ab ulterioribus mutationibus proponendis in Bre­
viario Romano, quod remaneat integrum... [Plausus in aula], quod re­
maneat integrum prout, recenti a Papa Ioanne XXIII reformatione 
peracta, confirmatum et recognitum fuit. 

— Ut reverenter custodiatis linguam latinam Breviarii Romani, re-
citandi a clero ritus latini. Dixi. 

In textu scripto tradito: 1 et in S. Liturgia. 

4 
E M . M U S P. D . V I L L E L M U S CARD. G O D F R E Y 

Archiepiscopus Vestmonasteriensis 

Em.mi, exc.mi, rev.mi Patres, 

De Officio divino. Antequam loquamur de ulteriore abbreviatione 
et lingua breviarii, unum dicere vellem. 

Nonne est tendentia apud aliquos ad exaggerandum onus laboris 

super humeros sacerdotum fidelibus ministrantium in opera pastorali? 
Equidem, experientiam habui in paroecia sat magna per duos annos, et 
vidi per multos annos postea 1 paroecias in duabus magnis dioecesibus. 
Non audivi unquam, unquam,2 sacerdotes dicentes tempus non sufficere 
ad Officium divinum recitandum. 

Agnosco sane difficultatem posse exsistere in aliquibus regionibus; 
sed minus sapiens esset, ni fallor, regulas statuere universales pro omni 
clero hoc in Concilio Vaticano. 

Quandoque dicitur periculum esse incidere in id quod vocatur « hae-
resis bonorum operum », nempe exaltando 3 activitatem pastoralem su­
per orationem, quasi oratio fuisset res operae pastorali subordinata. Meo 
submisso iudicio, verum periculum est. 

Divinum Officium iam fuit sat abbreviatum. Tempus possumus in-
venire pro varus negotiis minoris momenti. Nonne conservare debemus 
divinum Officium uti essentiale nutrimentum et sustentaculum nostri 
laboris, baculum pastorale turn iuventutis turn senectutis nostrae? Rogo 
Patres venerabiles ne facile relinquant pretiosas traditiones. 

Similiter, velim aliquid dicere de usu linguae latinae a clero in reci-
tatione Officii divini. Quod, nempe, si in aliquibus regionibus studium 
linguae latinae languescat et in minore aestimatione habeatur, remedium 
non est relinquere linguam Ecclesiae in Officio divino. E contra, reno-
vemus resolutionem in scholis superioribus et in seminariis ut omni 
conatu iuvenes nostri scientiam habeant linguae Ecclesiae. Nonne est 
signum debilitatis abbandonare linguam latinam...4? Quaeramus po-
tius remedium radicale, ut ita dicam, sanationem in radice. Exinde, post 
annos iuvenes nostri breviaria legent magno cum fructu, gustando suavi-
tatem linguae Sanctae Matris Ecclesiae, necnon eius praecisionem sta-
bilitatemque aestimando. 

Adderem quod in nostra cathedrali Vestmonasteriensi totum Offi­
cium divinum quotidie recitatur et in solemniis cantatur, nec ministerium 
pastorale quocumque modo deficit, quia sacerdotes per turnum operam 
praestant. 

Ergo, in Occidente magni aestimemus linguam latinam in Officio 
divino, nec quaeramus ulteriores abbreviationes, quae iam sat generosae 
concessae sunt. Si opus ferveat restaurationis amoris linguae paternarum 
traditionum et, liceat dicere ad mentem Summi Pontificis, veterum sa-
pientiae, omnia bene fient et clerus noster, iam bene instructus in semi­
nariis, redibit ad praxim iam a saeculis máximo in honore habitam. 

Liceat iam rem satis miram narrare. His ultimis diebus in epheme-
ride anglica legi haec verba: « In altera Urbe capitali, ubi Concilium 
Ecclesiae, nostra maiore, discutitur de extensione linguae vernaculae 

et de minore usu linguae latinae, hie in Ecclesia Anglicana disceptatur 
apud « Domum Laicorum » (uti dicitur), utrum desiderabile sit exten­
dere usum latinae in caeremoniis ». Approbatio generalis, iuxta eam-
dem ephemeridem, data fuit pro iis locis ubi episcopi approbaverint. 
Concludebat5 deinde orator: « Vix risum tenebunt cardinales in Con­
cilio ». 

In textu scripto tradito: 1 deest. 2 deest. 3 exaltare. 4 in liturgia 
sacerdotali, quia aliqui dicunt se illam non intelligere. 5 Addebat. 

5 

E M . M U S P. D. IOSEPH CARD. LEFEBVRE 
Archiepiscopus Bituricensis 

Venerabiles Patres, 

In hoc cap. 4, cuius studium incepimus, sat feliciter affirmatur obli­
gado pro clericis in Sacris constitutis, divinum Officium quotidie reci-
tandi. 

Quod ad nos attinet, optamus ut haec obligatio cum omni claritate 
et vigore denuo proclametur. 

Ut autem sacerdotes talem obligationem libenter accipiant, et fide-
liter adimpleant, perutile mihi videtur...1 ut in ipso textu schematis 
diligenter exponantur rationes profundae et essentiales, quae gravita-
tem huius praecepti illustrant. 

Certum est, in pag. 185, a lin. 7 usque ad 20, finem principalem Of­
ficii divini iam indicatam esse. Optime exprimitur quomodo Christus 
Dominus, qui semper vivit in Ecclesia sua terrestri, opus suum laudis 
in honorem Dei per ministerium sacerdotum prosequitur. 

Attamen, non desunt sacerdotes qui non sufficienter perspiciunt quan­
tum eis proficiat recitatio divini Officii ad fructuosum eorum ministe­
rium erga fideles et ad propriam sanctificationem. Propensi sunt etiam 
ad subtiliorem quandam distinctionem faciendam inter doctrinam et 
ipsum ministerium pastorale, dum utrumque numquam ab invicem 
separari potest. Similiter, non satis intelligunt quanti momenti est in 
eorum vita spirituali habitus orationis, speciatim orationis publicae 
Sanctae Ecclesiae, quae a nullo alio exercitio substitui potest. 

Propterea, valde optarem ut in eadem pagina schematis clarissime ex-
primantur duo principia quae mihi videntur esse maximi momenti. 

1. « Sine me nihil potestis faceré », ait Christus Dominus; hoc 

est sane principium quod nullam exceptionem admittit, cum de ope-
ribus supernaturalibus agitur etiam minimis. Quantum autem magis 
valet in ordine ad opera redemptionis, sanctificationis, et salutis ani­
marum, quae a Christo perficiuntur per ministerium sacerdotum? Nunc 
autem, ad auxilium gratiae tam pro seipso quam pro aliis obtinendum, 
nulla oratio earn efficientiam habet quae comparari possit cum efficientia 
orationis publicae quae a sacerdote « ex officio » ad Deum dirigitur in 
unione cum Christo semper in Ecclesia viventi. Oratio ilia valorem ha­
bet « ex opere operantis Ecclesiae »; pro sacerdote ipso, qui earn fer-
vide perficit, tamquam fons mirabilis efficitur a quo innumerabiles gra­
tiae scaturiunt ad fecundandum eius ministerium. Talis consideratio, ut 
mihi videtur, omnibus sacerdotibus ad cor ascenderé deberet qui sese 
ad ministerium pastorale dedicant, et eius naturam accuratius intelligere 
cupiunt. 

2. Insuper, Officium divinum sacerdotibus praebet textus Scrip­
turae Sacrae et Sanctorum Patrum, in quibus eorum oratio et me-
ditatio nutriuntur, et sic cum Domino intimius conversantur, ita ut in 
ipso et cum ipso et per ipsum proprium ministerium, hoc est opus 
salutis animarum, perfectius adimplere possint. 

Diversae aptationes ab hoc Concilio Oecumenico textui breviarii 
afferentur, et sic eum sacerdotes nostri suavius et fructuosius et liben-
tius recitare poterunt. 

Cum autem omnes sacerdotes in luce fidei bene intellexerint quod 
Officium divinum, in quo quasi continetur et continuatur et diffunditur 
mysterium céntrale Sanctae Missae, et simul cum ea principalis est fons 
eorum vitae spiritualis et alimentum eorum ministerii pastoralis, tunc 
ad breviarium cum amore recurrent, tunc levis apparebit urgens eiusdem 
obligatio, tunc facile cognoscent quod auctoritas Ecclesiae hanc obliga-
tionem imponentis nihil aliud est quam imago auctoritatis divinae, quae 
caritas est, et nihil imperat nisi ad maius bonum eorum, quos divitiis 
supernaturalibus locupletare et divina dignitate exornare intendit. 

Votum ergo meum esset ut in primis paragraphis nostri schematis, 
aliquae phrases introducantur, quae sacerdotibus ad Officium divinum 
adstrictis in mentem revocent quod Officium illud, una cum Sancta 
Missa, fons est profundissimus in quo haurire possint alimentum eorum 
vitae spiritualis, efficientiam eorum apostolatus, ita ut per eorum mini­
sterium salus animarum procuretur, ad maiorem Dei gloriam. Dixi. 

In textu scripto tradito: 1 et etiam necessarium. 

6 
E M . M U S P. D. IULIUS CARD. DOEPFNER 

Archiepiscopus Monacensis et Frisingensis 

Venerabiles Patres, 
... 1 Ad perficiendum caput praeiacens cui in genere libentissime as-

sentior,2 emendationes sequentes inserendas commendo. 
Petitio I. Cursus horarum earumque obligatio adhuc pressius condi­

tionibus vitae hodiernae aptetur...3 

1. Ad n. 68: Revera desiderandum est, ut sacerdotes singulas partes 
Officii congrue distribuant diver sis diei horis. Recte dictum est altera 
die 4 hoc sacerdotibus curae pastorali adstrictis solummodo intra certos 
limites possibile esse. Imprimis horae minores vix peragi poterunt 
hora competenti, qua illi saepe sunt extra domum nec librum ad manus 
habent. Unde valde iuvaret talis horarum minorum compositio, quali 
eaedem post aliquod exercitium facile memoriae committantur. Quare 
propono, ut in pag. 186, linn. 11-12, post verba « tempore compe­
tenti » inseratur « memoriter ». 

2. Ad eundem numerum: Valde optandum quoque est, ut unica 
tantum hora habeatur tamquam oratio matutinalis...5 Nam iteratio de-
precationis matutinalis a monachis Palaestinensibus saeculi iv et v intro­
ducta est, quia post Laudes iterum dormiré solebant. Valde vero desi-
deratur, ut Laudum indoles matutinalis denuo observetur, quare hora 
Prima cum Laudibus uniatur, ne per duplicationem utraque damnum 
patiatur. Unde commendo, ut in eadem pagina, post lin. 12, addatur 
novum incisum, quod ita sonat: 

« e) Prima horam matutinalem iterans cum Laudibus uniatur ». 
3. Ad n. 76: Cum valde inconveniens et spiritualitati orantium con-

trarium videatur, si hora matutinalis vespere vel hora vespertinalis ma­
ne recitetur, propono, ut secundum principium in ipso n. 76 enuntia-
tum eidem numero addatur nova paragraphus, scilicet: « Obligatio pro 
Laudibus meridie cessat, pro Vesperis et Completorio meridie incipit ». 

Petitio II...6 Concedatur sacerdotibus linguae latinae parum capaci-
bus facultas recitandi Breviarium in lingua vernácula secundum normam 
in priore schemate praevisam. Tenor petitionis ergo est haec: restitua-
tur n. 77 in forma priore, qui sic sonabat in propositione commissionis 
praeparatoriae: « Ubi tamen cognitio linguae latinae valde insufficiens 
est, neque adest spes legitima rem funditus mutatum iri, Conferentiarum 
episcopalium erit in singulis regionibus normas statuere circa usum al-
terius linguae, ad normam art. 24 huius constitutionis ». 

Non est cur loquar per longum de motivis et obiectionibus solven-
dis talis petitionis. Optime fecerunt em.mi cardd. Frings et Léger. Sed 
hoc tantum dicere liceat. Omnes nos viribus omnibus labor amus, et la-
borabimus intentionem Suae Sanctitatis in constitutione Veterum Sa-
pientia manifestatam in praxim deducere. Confidenter speramus, talia 
conamina sic strenua non sine effectu fore, et pro studio et pro Missa 
celebranda necnon pro principio in initio n. 77 pósito adimplendo: « In 
Officio Divino lingua latina a clericis servanda est ». 

Cui principio ex corde consentior. Sed non possumus oculos clau-
dere intuitu rei veritatis: in multis regionibus etiam in futuro magnus 
numerus iuvenum ex scholis publicis veniet, qui linguae latinae non 
sufficienter sunt capaces, ut se offerant Ecclesiae pro sacerdotio reci-
piendo. Quomodo eis, praeter obligationes iam dictas, hanc obligatio­
nem imponere possumus orandi cotidie in lingua non sufficienter nota, 
et quidem sub gravi? An fortasse refutare possumus eorundem voca-
tionem, quia non perfecte sciunt linguam latinam? Minime licet nu-
merum sacerdotum iam insufficientem denuo minuere, non exaggero, 
dimidio. Remanebit ergo problema pastorale cum omni sua urgentia et, 
convictus sum, urgebit magis in temporibus Venturis. 

De exsecutione vero normae statuendae haec addere liceat. ...7 Pa­
ragraphus restituenda provocat ad n. 24 schematis, et quidem formae 
eius prioris, i. e. ponit rem relinqui Conferentiis episcoporum, actis a 
Sancta Sede recognitis. Ordinatio haec sane evolutio est iuris vigentis, 
sed 8 quasi praecursores sunt decreta quaedam recentiora Sanctae Se-
dis. Ita Conferentiae episcopales iam obtinuerunt in certis quibusdam 
casibus facultatem decidendi in re litúrgica, cogita exempli gratia de 
mutandis quibusdam caeremoniis vel transferendis in linguam vernacu-
lam textibus in ritu baptismatis adultorum et similia.9 

Nihil mirum, si Concilium nunc procedit in eadem via. Ita comple-
bit10 laborem iam in Concilio Vaticano I inceptum. In illo Concilio 
per definitionem Primatus Romani Pontificis confirmata est unitas uni-
versae Ecclesiae in Capite suo visibili. Quae unitas nobis omnibus uti 
donum pretiosissimum habetur, et grati etiam sumus cooperatoribus et 
organis Sanctae Sedis.11 

Nunc autem stabilienda est viva varietas huius unitatis, fundata su­
per ejficacem, diversimodam functionem collegii episcoporum.12 Ulte­
rior enucleatio doctrinalis et... 1 3 disciplinaris muneris episcopalis certe 
ad primaria officia huius Concilii pertinet. In quaestione vero praesenti 
aliquam portionem in tota nostra constitutione de Liturgia 1 4 et quidem 
non parvi momenti huius officii absolvimus...15 

Certe in disceptatione aliorum schematum adhuc pluries fuse de hoc 

obiecto loquendum erit. Sed rogo vos ... 1 6 ne propter aliqua dubia modo 
nondum soluta (sed postea resolvenda), rem ipsam eliminemus.17 Om­
nino evitare debemus, ne in proposito tan ti momenti infecta re disce-
damus...18 

... 1 9 Quae in nostro casu ad rem praecise definiendam requiruntur, 
uti mihi videtur, iam sufficienter clara sunt et quidem fere sequentia: 

1. Agitur de Conferentiis episcoporum, i. e. de conventu omnium 
episcoporum residentialium, aliorum Ordinariorum locorum alicuius 
terntoni vel nationis... 

2. Agitur de his Conferentiis non in quantum sunt conventus mu-
tuae consultationis pastoralis, .. . 2 1 sed in quantum conveniunt ad ex-
plendum hoc munus in nostra constitutione praecise circumscriptum. 

3. Conferentiae episcoporum decernunt rem vi auctoritatis eis con-
tributae ab hoc Concilio Oecumenico, i. e. a conventu episcoporum 
omnium cum successore S. Petri unitorum, summa potestate in univer-
sam Ecclesiam gaudente (cf. can. 228 § 1). 

4. Talia decreta vim non habebunt nisi prius a Sancta Sede reco-
gnita fuerint...22 

Ex quibus patet: nullo modo afficiuntur in essentia et operatione 
Conferentiae episcopales cuiusque generis, quae hucusque in usu sunt. 

Sed praeter has, vel saepe 2 3 una cum eis, aliquoties omnes et soli 
Ordinarii alicuius determinati territorii edunt decreta de obiecto deter­
minate cum vi obligativa pro toto territorio, exempli gratia, in casu 
nostro...; 2 4 analogiam quandam habemus e. gr. in nostra Conferentia 
Bavarica. Ordinarie convenimus consultationis pastoralis causa. Sed quo-
vis quarto anno, occasione talis conventus utentes, munus quoddam a 
iure Concordatario nobis impositum explemus: praemissis quibusdam 
solemnitatibus tunc elenchum nominum ad munus episcopale praestan-
dorum conficimus. 

. . . 2 5 Ex supradictis patet, per nostram constitutionem nullo modo 
introduci novam instantiam inter Sanctam Sedem et episcopos singulos. 
Agitur de solis quibusdam certis casibus praecise definiendis, qui ex na­
tura rei competeré censentur episcopis alicuius regionis vel nationis coa-
dunatis, intacto insuper remanente singulis iure appellandi ad Sanctam 
Sedem. 

In fine obsecro vos, Venerabiles Patres, ne parvi aestimetis quae-
stionem propositam de lingua.26 Neque respiciatis solummodo conditio­
n s territorii proprii, ubi problemata commemorata fortasse non urgent. 
Sed memento te eorum, qui in tentatione sunt et in periculo...27 

Solutio proposita non minuit unitatem Ecclesiae, sed vigorosam red-
dit pro membris.2* Dixi. [Plausus], 

In textu scripto tradito: 1 Cap. IV schematis de S. Liturgia valde gratum 
est. Lucide delineat momentum theologicum et pastorale Officii Divini. Normae 
optimae statuuntur. Omnes fideles, sive clerici sive laid sive religiosi, in divina 
laude cuique statui proprio participare iubentur. Ad perficiendum vero. 2 deest. 
3 Quod ad argumentum meum spectat, multa iam optime dixit em.mus D. card. 
Léger, quae libenter in memoriam revoco. Imprimis tamen haec consideranda 
proponere velim: 4 deest. 5 charactere matutinali praedita et congrue 
statim post consurrectionem vel saltern ante Missam dicenda. 6 Concedatur 
sacerdotibus linguae latinae parum capacibus facultas recitandi Breviarium in 
lingua vernácula secundum normam in priore schemate praevisam. Tenor pe-
titionis: restituatur n. 77 in forma priore. Ad complendum opus instauratio-
nis Divini Officii tam feliciter inchoatum peto, ut restituatur in n. 77 post 
phrasim sub littera a) positam (scil.: « Iuxta saecularem traditionem Occiden-
talis Ecclesiae, in Officio Divino lingua latina clericis est servanda » - pag. 188, 
linn. 4-6) paragraphus a commissione centrali deleta, quae sic sonabat: «Ubi 
tamen cognitio linguae latinae valde insufficiens est neque adest spes legitima 
rem funditus mutatum iri, Conferentiarum episcopalium erit in singulis regionibus 
normas statuere circa usum alterius linguae, ad normam art. 24 huius constitu-
tionis ». Cunctanti pede, sed conscientia pastoris vehementer urgente, banc peti­
tionem proponere audeo. Motiva pro petitione. In dicto n. 77 constitutionis litur-
gicae tractatur de problemate maximi momenti et difficultatis. Nam cognitio linguae 
latinae in dies minuitur. In diversis enim regionibus etiam extra terras Missionum 
vix ullae existunt scholae ecclesiasticae nec instituí possunt, in quibus lingua latina 
sufficienter tradi potest. Iuvenes visitant scholas publicas et non capaces fiunt 
linguae latinae vel tam insufficienter, ut postea Officium latinum cum fructu 
vero persolvere nequeant. Sed etiam in territoriis, in quibus sicut in Statibus 
Unitis Americae Septemtrionalis exstructum est mirabile systema scholarum ec-
clesiasticarum, post strenua multorum decenniorum tentamina discipuli non po-
tuerunt perduci ad plenum et sufficientem effectum. Ultra dubium ullum apparet 
ex votis multorum episcoporum eiusdem regionis. Ne putent venerabiles Patres 
negligi linguam latinam ab iis, qui in responsabilitate sunt. Non solum auctoritates 
ecclesiasticae, sed etiam multi, qui culturae occidentalis vere solliciti sunt, certant 
pro lingua latina servanda. E. gr. anno 1959 Rectores omnium Universitatum Eu-
ropaearum in urbe Dijon votum fervidum tulerunt pro gymnasio, uti aiunt, huma­
nístico cum studio linguarum graecae et latinae. Fuit in vanum, quia gubernia 
nihil valent contra civilisationem hodiernam deplorabiliter abnuentem linguas 
antiquas classicas. Etiam in Ecclesia iterum atque iterum tentatum est, cursum 
verteré retro. Non paucae sunt scholae ecclesiasticae, quae post destructiones belli 
iterum florescunt et curam linguarum classicarum a maioribus traditam continuant. 
Simili modo omnibus viribus laborabunt omnes episcopi, ut intentionem Suae 
Sanctitatis in Constitutione Veterum Sapientia manifestatam in praxim deducant. 
Confidenter speramus, talia conamina sic strenua non sine effectu fore, et pro 
studio et pro Missa celebranda necnon pro principio in initio n. 77 pósito adim-
plendo: « In Officio Divino lingua latina a clericis servanda est ». Cui principio 
ex corde consentior. Sed nihilominus graves difficultates non deerunt. Legimus 
v. g. in periódico americano catholico « Worship » (vol. 35, pag. 254) de experi­
mento promovendi linguam latinam in seminario catholico per 25 annos protracto: 
« Quantumvis magistri linguae latinae heroice conati sunt meliorem reddere in-

structionem ipsorum magistrorum et methodos docendi, cognitio linguae latinae 
continuatim evolutione horribili declinat ». Non possumus oculos claudere intuitu 
rei veritatis: in multis regionibus etiam in futuro magnus numerus iuvenum ex 
scholis publicis veniet, qui linguae latinae non sufficienter sunt capaces, ut se 
offerant Ecclesiae pro sacerdotio recipiendo. Quomodo eis obligationem imponere 
possumus orandi cotidie in lingua non sufficienter nota, et quidem sub gravi? An 
fortasse refutare possumus eorundem vocationem, quia non perfecte sciunt linguam 
latinam? Minime licet numerum sacerdotum iam insufficientem denuo minuere 
dimidio. Remanebit ergo problema pastorale cum omni sua urgentia: Quid de iis, 
qui obligantur ad Divinum Officium recitandum in lingua, cuius non sufficien­
ter capaces sunt? Praeterea, quod maximi momenti est, textus isti pro sacerdotibus 
in cura animarum nostris temporibus passim fere unicum sunt nutrimentum spi-
rituale. Sacerdotes plurimi a matutina usque ad noctem fere incessanter occupati 
sunt in scholis, nosocomiis, visitationibus infirmorum et coetuum actionis catho-
licae. Fatigati sero revertuntur in domos suas et vix eis remanent vires persolven-
di, quae sibi supersunt de Officio Divino. Haud raro impossibile est ipsis legere 
S. Scripturam nec alios libellos spirituales. Quodsi sufficienter cognoscerent lin­
guam latinam, iucundum ibi invenirent pabulum cordibus suis. Sic autem cor 
eorum aridum fit, immo quodammodo corrumpitur, si obligantur cotidie orare in 
lingua non satis nota. Aut resignatione quadam oboediunt legi, aut contra legem 
recitant breviarium in lingua vulgari, prae angustia cordis putantes, legem posi-
tivam non obligare sub tanto incommodo. Quod si verum esset et Ecclesia non 
admitteret linguam vulgarem, auctoritas damnum pessimum subiret. Insuper ipsi 
fideles damnum patiuntur. Sacerdos linguae latinae non sufficienter compos vix 
in suas convertet illas inexhauribiles divitias, quae in lectionibus et hymnis, má­
xime autem in psalmis reconditae sunt. Solus qui tota mente et toto animo pene-
tratur a spiritu ex sacris textibus profluente potens erit illa dona pretiosa cum fide­
libus sibi commissis large atque efHuenter communicare in praedicatione, catechesi, 
directione spirituali. 

Obiectiones crisi subiiciendae. 
I. Difficultatem fortasse aliquis movebit: Unitas linguae, nonne pro recita­

tione communi tanti aestimanda est, ut nullo modo liceat earn relinqui? Ad hoc 
quidem omnino affirmative respondendum est. Ubicumque clerici in choro vel 
in communi recitaverint Officium, in lingua latina hoc faciant, máxime si sunt 
diversarum linguarum vernacularum. Secus principium nostrum genérale evacua-
retur. Pro illis autem, qui difficultate linguae laborant, imprimí fortasse poterit 
liber Breviarii, cuius paginae in duas columnas dividuntur, quarum altera exhibet 
textum latinum altera eundem textum in lingua patria. In recitatione vero privata 
concedatur lingua vernácula, si rationes graves supra expositae urgent. Itaque 
exoptata Constitutionis mutatione sufficienter salvari videtur lingua latina, signum 
tam pretiosum unitatis et traditionis Ecclesiae Occidentalis. Ceteroquin semper 
animadvertendum est, his quaestionibus non tangi unitatem essentialem internam 
Ecclesiae, quia secus neque cum fratribus catholicis rituum orientalium unitas 
salvaretur. 

I I . Iterum obiici potest etiam in lingua patria inadvertentiam nequáquam 
evitari. Revera, humana fragilitas intermiscetur semper in orationibus nostris. 
Sed de hoc non agitur. Quaeritur potius, num Ecclesia obligare velit sacerdotes 
suos ad orandum in lingua aliena, quae advertentiam fere excludit. 

I I I . Opponitur linguam latinam pretiosissimum esse elementum culturae oc-
cidentalis. Ex toto corde consentior. Videmus Ecclesiam indefatigabilem esse ad-
vocatam huius linguae in mundo hodierno. Sed non expedit tueri culturam, ubi 
damnum capit salus animarum. « Quid enim prodest homini, si mundum univer-
sum lucretur, animae vero suae detrimentum patiatur? » (Mt. 16, 26) . 

7 Quoad exsecutionem. 8 plura adhuc de ea declaranda sunt. Liceat hic 
quaedam puncta principaliora animadvertere. Evolutionis indicatae. 9 de trans-
ferendis diebus rogationum; de alterandis coloribus paramentorum in aliquibus 
regionibus (cf. Codicem Rubricarum et Ordinem Baptismi adultorum). 1 0 com-
plet. 1 1 deest. 1 2 Potestas sacra a Christo in Ecclesia pro salute hominum 
condita non in solo S. Petri officio recóndita est, sed simul etiam in toto Collegio 
episcoporum cum S. Petri successore unitorum. Unde officium episcopale pondus 
suum proprium habet. 1 3 praesertim. 1 4 deest. 1 5 Nulla ergo est diffi-
dentia vel suspicio versus S. Sedem eiusque organa in nostra petitione, sed inser-
vire potius putamus ipsi universae Ecclesiae bono, cum plenius statuamus munus 
episcopale, quod simul cum primatu a Christo Domino tanquam unum quid ví­
tale et validum, in Spiritu Sancto indissolubiliter compaginatum, conditum esse 
credimus. 1 6 Venerabiles Patres. 1 7 iam ipsam rem eliminetis. 1 8 To­
tum schema liturgicum magnum damnum caperet, si hoc argumentum, scil. munus 
et facultas competens Conferentiae episcopalis in quibusdam bene determinatis ca­
sibus, in hac periodo Concilii insolutum remaneret. Exempla priorum Conciliorum 
nos monent, ne solutionem problematum urgentium pro tempore incerto diffe-
ramus. 1 9 Certissime tempori opportuno relinqui potest, quaenam aliae fa-
cultates Conferentiae episcoporum tribuendae sint. Sed. 2 0 i. e. nationis vel 
regionis. 2 1 pastoralis causa convocati. 2 2 ad analogiam can. 29 C.I.C. 
2 3 deest. 2 4 de concedenda facúltate sacerdotibus linguae latinae non sufficien-
ter capacibus recitandi Breviarium in lingua latina. Quae decreta sub secreto te-
nenda erunt et vim non habent, nisi prius a S. Sede recognita fuerint. 2 5 Prae­
terea. 2 6 deest. 2 7 existunt salutis. 2 8 deest. 

7 
E M . M U S P. D. A L B E R T U S CARD. M E Y E R 

Archiepiscopus Chicagiensis 

Venerabiles Fratres, 
Brevitatis causa praetermitto ea quae ab aliis iam dicta sunt et quae 

scrip ta secretario tradam. Velim tamen aliquid animadvertere 1 quoad 
n. 77, ubi agitur de lingua adhibenda in recitando Breviario Divino, sal­
tern per modum scholion ad ea quae iam ab aliis dicta fuerunt.2 

Propter summam reverentiam erga illam venerabilem « saecularem 
traditionem », de qua loquitur in lin. 5 huius numeri, fateor me aliqua-
tenus ancipitem haerere aliquid in contrarium edicere. Nihilominus, 
sicut alii em.mi Patres iam innuebant,3 quia persuasus sum agí de re 
maximi momenti pro vita spirituali sacerdotum plurimorum, propono 
sequentem animadversionem. 

Vehementer optarem ut Patres Concilii saltern opportunitatem ha-
berent suffragium ferendi super quaestione de usu permissivo linguae 
vernaculae in recitatione privata Divini Officii. Ut iam dictum est ab 
em.mo Doepfner? haec propositio iam aliquo modo in schemate prae-
paratorio habebatur. Quamvis modus praecisus quo tunc proponebatur 
non mihi placeret, nihilominus puto propositionem deberé aliquo modo 
in nostro schemate contineri. 

Propono, igitur, ut Patres Concilii habeant saltern opportunitatem 
suffragium ferendi utrum necne aliqua modificado pro usu linguae ver­
naculae huius n. 77 proponi deberet. Qualem formam haec modificado 
sumere debeat, probabiliter melius elucebit ex iis quae Patres hac de 
re dicent. 

Forsitan sic proponi potest: « Iuxta saecularem traditionem Oc-
cidentalis Ecclesiae, in Officio Divino lingua latina clericis servanda est. 
Attamen, maioris pietatis causa, in privata recitatione licet adhibere 
versionem probatam in lingua vernácula ». 

Et dico « maioris pietatis causa », et non ex defectu cognitionis lin­
guae latinae. Nam puto quod etiam multi, ex iis qui linguam latinam 
optime callent, talem permissionem cum gaudio acciperent, salvo me-
liore iudicio. 

Insuper, talis permissio, mea opinione, nullo modo dependeré debet 
a quacumque actione alicuius Conferentiae episcopalis; sed, si conceda­
tur, concedi deberet ab hoc Sacrosancto Concilio, vel ab ipsa Sancta Sede, 
directe omnibus sacerdotibus, conditionibus, sub quibus ea uti liceret, 
bene determinatis. 

Dico hoc 5 item salvo meliore iudicio. Et dixi. 

In textu scripto tradito: 1 Quoad nn. 68 et 76 huius capitis, ubi agitur de 
cursu horarum et de tempore recitandi officium divinum: 

His numeris, ut mihi videtur, indicatur nimia insistentia de absolutione varia-
rum partium Divini Officii certis diei horis. Quamvis hoc tamquam idéale, ut 
ita dicam, in novo códice rubricarum proponatur (n. 142), nihilominus fatendum 
est quod hoc idéale a plerisque sacerdotibus, ministerio activo deditis, saepe sae­
pius, data etiam eorum optima intentione, vix attingi potest. 

Ne igitur sine necessitate angustientur conscientiae, melius mihi videtur ut 
concilium abstineat a n. 76 approbando. Quaestio haec utique intime cohaeret cum 
tota quaestione de reformatione Divini Officii. Principium optimum pro hac 
reformatione enuntiatur verbis n. 68, ubi dicitur: « ratione tamen habita diver-
sarum conditionum vitae hodiernae ». Hoc autem principium negligi videtur si 
Divinum Officium ita reformetur cum nimia insistentia cursus horarum et tem-
poris recitandi varias Divini Officii horas. 

2 recitatione Divini Officii. 3 deest. 4 deest. 5 deest. 

E M . M U S P. D. RUFINUS CARD. SANTOS 
Archiepiscopus Manilensis 

Veneratissimi Patres, 

Aspectus pastoralis totius constitutionis conspicuus patet. At desi-
derari videtur ut, dum schema actuosam illam et christianam vitam fide­
lium fovendam sollerter alit, eadem cum sollicitudine etiam de ipsius 
ministris seu sacerdotis ministrantis bono spirituali magis apte provi-
deat. Caput hoc quartum respicit unum ex principalioribus oneribus 
quae particulari modo clericos in ministerio paroeciali gravant, parochos, 
et missionaries: Officium, dico, Divinum, ad Dei laudem dicendum et 
ipsius sacerdotis sanctificationem. 

Honor quidem sacerdoti, sed et onus. 
Quod onus in pag. 185, linn. 22 ad 24 introductionis, constitutio 

ipsa laudabiliter alleviare intendit; et sumo verba: habitis « difficilli-
mis temporum adiunctis » ut « Divinum Officium facilius et perfectius 
peragatur ». Sed, ut ab experientia constat, illos, ingenti quidem nu­
mero, qui animarum curam habent, hodiernis temporibus labores in dies 
adhuc crescentes vitae paroecialis gravare multoties et multimodo ut 
Divinum Officium prout iacet et proponitur nunc, si totum ipsi pasto­
res animarum recitare tenentur, omnibus sine exceptione diebus, nullo 
pacto ipsis facilius fieret. 

Igitur ad pag. 187, n. 73, ad b), liceat mihi humillime proponere 
ut distinctio fiat inter clericos animarum curam habentes et illos tale 
ministerium non habentes, ita ut, firmo quoad cetera praescripto in 
n. 73, ad accommodandum illos pastores curam animarum habentes, 
hoc Sacrosanctum Concilium velit decernere, ita: « Officium Divinum, 
ritu quidem semi-festivo et duplicis classis, diebus dominicis et festivis, 
constare tantum deberé Matutino unius nocturni: sive novem psal-
morum vel, quod adhuc magis optandum sit, trium tantum psalmorum ». 

Rationes sunt hae. Sic servaretur adhuc cur sus traditionalis Officii 
Divini. Fatendum est multos Domini operarios sanctificatos fuisse per 
recitationem istius formae traditionalis orationis. Sumo inter multa, 
exemplum Sancti Ioannis Baptistae Vianney et aliorum militiae sancto­
rum Missionariorum in sat rerum difficillimis conditionibus. 

Secundo, postulatum meum ut parochis et aliis curam animarum 
habentibus onus Officii Divini facilius reddatur, nullatenus intendit ut 
ilia forma par excellence orationis sacerdotalis, quoad eius structuram 

liturgicam, reducatur. Verum, quo magis sacerdotis actuosa vita esset, 
eo magis interiorem vitam spiritus ipse nutriré indiget. Quod certo 
certius oratione obtinetur primo et quidem efficaciter. 

Tandem, praecise propter multa pericula ad obviandas difficultates 
quandoquidem insidiosas, quae praesertim nostra aetate obiiciunt sa­
cerdotum sanctitati, utpote nonnumquam ex ipsa pastorali actuositate 
occasionem accipiunt, censeo humillime non esse auferendum quid ab 
efficacitate mediorum sanctificationis, valde sunt fundamentalia vitae 
spirituali quasi exsiccando ipsum fontem aquae vivae et cibi spiritualis. 

Sufficiat ut Breviarium revera nomini consonet. Dixi. 

Textus scripto traditus: 
Quia inter ea quae sibi proponit constitutio schematis praeprimis est « vitam 

christianam inter fideles in dies augere », adspectus pastoralis a cap. 1 per totum 
schema ad cap. 8 conspicuus est. At videtur quasi illud illam actuosam et chri­
stianam vitam fidelium tantum respiciat, et nihil de ipso administro vel sacer­
dote ministrante agat. 

Sacerdos enim pars principalis est, ut actuosa fidelium participatio habeatur; 
sine ministro non erit Missa, Sacramenta non perficerentur nec praeberentur ... 

Nunc vero, cap. 4 respicit unum ex oneribus quae gravant Sacerdotem mini-
strum, sive parochum sive missionarium: Officium dico Divinum, ad Dei laudem 
dicendum et ipsius quoque sacerdotis sanctificationem. Honor quidem sacerdoti, 
sed et onus. Quod onus constitutio ex una parte intendit alleviare, providendo ut 
«facilius et perfectius peragatur »; sed pro illis qui praesertim ingenti labore 
vitae paroecialis hodiernis temporibus gravantur nullo modo facilius fit si et ipsi 
omnibus sine exceptione diebus dicere tenentur Officium totum (cf. n. 73, b, 
pag. 187). 

Sume casum: a) vastissimae iurisdictionis ecclesiasticae, in cuius territorio de-
gunt 1.500.000 incolae, quorum 9 0 % fideles, solummodo autem 189 sacerdotes 
qui curam habeant eorum; ex quo sequitur ut b) paroeciae sint 30.000, 40.000, 
immo et 60.000 fidelium, propter ipsam penuriam sacerdotum; c) bona spiritua­
lis administrado paroeciae impossibilis fere deveniat. 

Auderem igitur proponere ut pro iis qui animarum cura occupantur diebus 
dominicis et festis de praecepto Officium Divinum sit quidem ritu semi-festivo, 
I I classis, sed constet solo Matutino unius nocturni, sive novem psalmorum, vel, 
quod magis desiderandum est, trium tantum psalmorum. 

Ideoque, firmo quoad cetera praescripta n. 73 (pag. 187), peto ut ab hoc 
Sacrosancto Concilio decernatur pericopa in hoc sensu, ut infra: « Officium Divi­
num, ritu quidem semi-festivo et I I classis, diebus dominicis et festis de prae­
cepto, constare tantum deberé Matutino unius nocturni: sive novem psalmorum — 
vel, quod magis optandum sit, trium tantum psalmorum ». 

E M . M U S P. D. IOANNES CARD. LANDÁZURI RICKETTS 

Archiepiscopus Limanus 

Venerabiles Patres, 

Innovationes in hoc capite quarto propositae quoad Officium Di­
vinum, procul dubio eo tendunt ut sacerdotes, aliaque membra Sponsae 
Christi, facilius et perfectius precationem publicam Ecclesiae peragere 
valeant. Liceat tamen mihi sequentia breviter animadvertere. 

1. N. 73, linn. 3 et 4, statuitur principium ut quid minimum ora-
tionis praescribatur, ratione habita infirmitatis humanae et hodiernorum 
difficilium temporum adiunctorum. Sed non videtur quomodo cum hac 
intentione componi possit n. 72 sub b), iuxta quem cotidie novae preces 
pro varus mundi et Ecclesiae necessitatibus vesperis inserendae essent. 
Quae preces, certe, Officium non abbreviabunt. Ex altera parte, affirmare 
liceat totum hoc sacrificium laudis Deo pro necessitatibus etiam 1 mundi 
et Ecclesiae offerri, atque saepius in hymnis, et praesertim in oratione, 
pro necessitatibus his explicitam fieri precationem. Unde non videtur 
insertio talium precum nec necessaria nec conveniens, sed potius con­
traria principio in n. 73 statu to. 

2. Quoad ipsum n. 73 graviora no tanda sunt. Sub litter a a), lin. 10, 
agitur de « capitulis residentialibus ». Haec autem nomenclatura vide­
tur et confusa et discrepans, eo quod in Códice Iuris Canonici vigente 
non inveniatur. Canon enim 391 § 1, loquitur solummodo de capitulis 
cathedralibus et collegialibus. Quod si ilia per verba « capitula residen-
dalia » intelliguntur, eisque solummodo obligatio recitandi vel canendi 
Laudes aut Vesperas relinquitur, non apparet amplius una ex princi-
palibus rationibus eorum existendi cum, iuxta verba eiusdem canonis, 
capitulum sit « ideo institutum ut solemniorem cultum Deo in Ecclesia 
exhibeat »; quod vix fieri asseri potest per celebrandas solas Laudes 
aut Vesperas. 

Insuper, in eodem n. 73, si illis capitulis est obligatio recitandi solas 
Laudes aut Vesperas, quid autem de Missa conventuali? Haec enim in 
can. 413 Iuris Canonici dicitur pars Divini Officii, et a liturgistis sem­
per centrum totius Divini Officii habetur, saltem pro illis coetibus choro 
obligatis. Quamobrem 2 si capitulis cathedralibus et collegialibus aufertur 
Missa conventualis et quasi totum Officium Divinum, saltem ex lege ge­
nerali, praescripta huius n. 73 difficulter cum ipsa eorum natura com­
poni possunt. 

Ex altera parte, hodierna temporum adiuncta requirunt ut sacerdo­
tes, etiam canonici, praesertim in regionibus ubi deest copia sacerdotum, 
operibus apostolatus se devoveant, ob quae chorali recitationi interesse 
nonnumquam impediuntur; unde opportunum videtur illis aliquam di-
minutionem cotidianae obligationis choralis concederé, uti de facto iam 
nunc, petentibus episcopis et capitulis, saepe a Sancta Sede conceditur. 

Praeterea, cum in praesens habeatur facultas Missas Vespertinas ce­
lebrandi, res faciliores evadunt si mane vel vespere, ante vel post Missam 
conventualem, attentis locorum adiunctis, aliqua saltern pars Divini Of­
ficii persolvatur. 

Quapropter, salvo meliore iudicio, n. 73, in lin. 6 sub b), verbis 
« communitates choro obligatae » adiungatur: « praeter Missam con­
ventualem », et deinde « tenentur Officium Divinum cotidie in choro 
celebrare et quidem, etc. ». 

Linea autem 10 eiusdem numeri ita melius 3 mutetur: « Saltern par­
tem Officii, iudicio Ordinarii loci, capitula cathedralia aut collegialia ». 

3. Liceat tandem aliquid notare ad n. 68 d): « Horae minores ita 
instituantur ut tempore competenti recitari possint ad sanctificandum 
laborem cotidianum ». Plaudendum est huic proposito. Attamen, super 
hoc argumento,41 liceat mihi meam expimere mentem ipsis verbis quibus 
auctores schematis in quadam adiecta declaratione ad commissionem 
centralem praeparatoriam illud illustrarunt: 

« Pro horis minoribus non videntur acceptandae solutiones "extre-
mae ", quae sunt: eas totaliter abolere, aut eas sicut nunc servare. To-
taliter enim eas abolere esset contra saecularem traditionem liturgicam; 
cum eas asservare sicut nunc sunt, esset aut neglectus circumstantiarum 
vitae clericalis hodiernae, si nempe obligatoriae manerent, aut solutio 
simulata, si nempe earum obligatio tolleretur: nam esset tunc practica 
earum abolitio. Solutio quae desideratur, intendere debet harum hora-
rum aptationem quae earum absolutionem in praxi possibilem, immo de-
siderabilem reddat homini qui vitam orationis aestimare debet ». Quod 
est in votis. Dixi. 

In textu scripto tradito: 1 deest. 2 Quapropter. 3 deest. 4 At. 

E M . M U S P. D. ANTONIUS CARD. BACCI 

Venerandi Patres Conciliares, 

De reformanda compositione Breviarii. Liceat mihi proponere refor-
mationem Breviarii non quoad rubricas, sed quoad ipsam eius compo-
sitionem. Hanc reformationem, vel novam compositionem, iam non-
nulli Patres in Concilio Vaticano I petierunt, sed fere nihil adhuc 
factum est. 

Quattuor utique reformationes peractae sunt postremis hisce quin-
quaginta annis, sed omnes potissimum corpus rubricarum respiciunt, 
non autem compositionem Breviarii. 

Haec reformatio, mea sententia, haec praecipua capita complecti 
potest. 

1. Vetus et Novum Testamentum. In hodierna compositione Bre­
viarii quattuor quintae partes ex Vetere Testamento desumptae sunt; 
una tantum quinta pars ex Novo Testamento. Puto autem maiorem 
partem ex Novo Testamento desumendam esse, detractis, non Libris 
Sapientialibus, sed praecipue magna ex parte libris historicis Veteris Te-
stamenti, qui plerumque parum ad pietatem fovendam conferunt. 

2. Psalmi. Sunt non pauci psalmi, qui peculiarem conditionem re­
spiciunt populi hebraici, atque adeo parum conferunt ad pietatem no­
stram; 1 atque etiam qui respiciunt2 legem talionis, quae illo tempore 
vigebat. Duo tantum exempla affero: Ps. 136, in quo legitur: « Beatus 
qui tenebit et allidet párvulos tuos ad petram ». Ps. 108, in quo legitur: 
« Fiant filii eius orphani, et uxor eius vidua... fiant nati eius in interi-
tum; in generatione una deleátur nomen eius... et peccatum matris eius 
non deleátur »; et alia huiusmodi. 

Psalmi, qui vel imprecatorii sunt vel peculiarem conditionem respi­
ciunt populi hebraici, sunt fere tertia pars psalterii. Mea sententia op-
portunum est hos omnes Psalmos, qui ceteroquin sunt Sacra Scriptura 
divinitus inspirata, et illorum temporum peculiaribus conditionibus con-
sentanea, expungantur e Breviario, quod est potissimum 3 sacrae ora­
tionis et sacrae meditationis 4 liber. Recordemur enim quod dixit Divi-
nus Redemptor: « Dictum est antiquis... Ego autem dico vobis ». Lex 
Evangelii est perfectio Veteris Testamenti et in praesens iam non viget 
lex talionis, sed lex caritatis et misericordiae. 

3. Versio psalmorum. Nova versio psalmorum a Pió XII motu pro-
prio edita, quoad criticam spectat textuum restitutionem eiusque rectam 

intelligentiam, omnium iudicio valde laudabilis est. Attamen eius lingua 
a non paucis videtur hiulca 5 atque interdum...6 nimis a Vulgatae dictio-
nibus discedens. Quod quidem difficultatem facit, praesertim in recita-
tione chorali et in cantu, quia non conservat numerum et clausulas 
Vulgatae. 

Sapienti consilio Pius XII, praedicto motu proprio, asseveravit: « Si 
libuerit, hac versione utantur sacerdotes, etc. ». Fuit igitur ad experi-
mentum data. Mihi aptior videtur versio quae hanc rationem sequa-
tur: nempe, ubicumque necessarium est, textum Vulgatae, utpote erra­
tum corrigere...7 Ubi vero omnino necessarium non est, conservetur. 
Itemque lingua non a classica latinitate, sed a christiana Patrum latini-
tate desumatur. Hanc rationem secuti sunt, exempli gratia, Monachi 
Benedictini in nova versione, superiore anno pro manuscripto edita; de 
qua tamen versione alii etiam viri docti iudicent opportunum esse 
videtur. 

4. Lectiones historicae. Laudabili nisu non paucae narrationes fa-
bulares expunctae sunt in lectionibus contractis novi Breviarii. Videtur 
tamen aliquid adhuc superesse, quae historiae fidei non omnino re­
spondent. 

5. Lectiones Sanctorum Patrum. Non semper bene et utiliter selec-
tae sunt. Interdum habentur in locis Sanctorum Patrum subtilitates rhe-
toricae et cavillationes, quae hodie non probantur. Opportunum igitur 
videtur ex thesauro Sanctorum Patrum novam sapientioremque loco-
rum selectionem depromere. 

Cum autem haec omnia a Concilio Oecumenico ob temporis defectum 
fieri non possit, vota fació ut quaeratur a Summo Pontifice ut consilium 
seu commissionem nominet doctorum virorum qui hoc perficere valeant. 

Ad quaestionem vero quod attinet de recitando Breviario lingua na-
tionali, etiam a sacerdotibus, breviter meam sententiam aperio, quae 
omnino consentanea est schemati sub n. 77. Sacerdotes debent ex of­
ficio linguam latinam cognoscere, debent ex oficio? earn saltern quae 
litúrgica est, plana nempe ac facilis. Si etiam linguam liturgicam pla-
nam et facilem non intellegunt, grave episcoporum officium est curare 
ut earn addiscant, obtemperantes tandem aliquando 9 legibus et hor-
tamentis ab Apostólica Sede datis. 

Haec habui, venerandi Patres, quae meditationi ac prudentiae ve­
strae proponerem. 

In textu scripto tradito: 1 deest. 2 deest. 3 deest. 4 deest. 5 áspe­
ra, hiulca, nimis litteralis. 6 etiam. 7 corrigatur. 8 deest. 9 deest. 

E M . M U S P. D. AUGUSTINUS CARD. BEA 

Em.mi, exc.mi, rev.mi Patres, 

Hie, in nostro schemate? etiam magis quam alibi, videtur insisten-
dum ne Concilium intret in particularia, sed tradat principia et sum-
mas tantum normas directivas. Ad talia particularia pertinet, verbi gra­
tia, quod in n. 70 praecipitur ut hymni in pristinam formam reducantur 
(hoc utique valde desiderandum est, sed num Concilium de hac re agere 
debet?)2; in n. 71, ut vitae Sanctorum ad fidem historicam reddantur, 
atque etiam, quod in n. 69 de revisione 3 psalterii piani praescribitur. 
Haec revisio iam ante tres fere annos a Summo Pontífice praescripta 
est, et pro ea clarae4 normae directivae datae sunt. Textus editus a 
R. P. Weber (de quo heri fuit sermo), O.S.B.,5 membro commissionis 
tunc institutae, est aliquis primus fructus huius laboris. Non videtur 
igitur necessarium ut haec res particularis, a Summo Pontífice iam ordi-
nata? a Concilio praescribatur et de ea hie discutiatur, cum res iam de-
cisa est.7 Concilii potius videtur esse ut proponat principia et summas 
normas directivas, et quidem 8 quae sint universalis et perennis indolis. 

Hoc eo magis necessarium esse videtur quod Concilium nostrum est 
Concilium Oecumenicum, non tantum Synodus Ecclesiarum quae sequun­
tur ritum latinum romanum. Dico romanum; nam, ne in latina quidem 
Ecclesia, uniformitas in Officio divino dicendo habetur. Nam praeter 
Breviarium Romanum habentur, ut pauca tantum nominem? varia Bre-
viaria monástica, . . . 1 0 Breviarium ritus ambrosiani. Accedunt deinde va-
riae formae quae in Ecclesiis Orientalibus habentur,11 quae a clericis 
singulorum rituum observandae sunt, ut in ipso Motu Proprio Cleri Sanc-
titate, canone 76, dictum est, iuxta praescripta iuris particularis. 

Schema autem nostrum, excepta introductione, fere exclusive agit1 

de Breviario Romano. Proponenda essent ergo?3 meo humili iudicio, 
principia et normae 1 4 directivae quae pro omni forma 1 5 Officii divini, 
tam in Occidente quam in Oriente?6 valeant, scilicet, de eius natura 
ut oratione nomine totius Ecclesiae a sacerdotibus et religiosis persol-
venda, de eius praestantia, utilitate et necessitate 1 7 pro tota Ecclesia, 
et praesertim pro vita sacerdotali et apostólica?8 Deinde 1 9 de aliquali 
eius 2 0 distributione per singulas partes diei ad sanctificandum totum 
diem; de obligatione persolvendi divinum Officium sive in choro sive 
extra chorum, de relatione inter orationem privatam et recitationem 
Officii divini, de qua fere nihil in nostro schemate habetur, quamvis, ut 

optime notavit antea em.mus card. Lefebvre, est hodie summi momenti;%1 

denique, de populi participatione. 
Quae omnia22 partim in introductione, pag. 185, habentur, par-

tim inter particularia aliquoties tanguntur. Sed utile esset omnes has 
normas generales colligere, exponere complete, et profundius tractare, 
non tantum schematice.23 Reliqua ... 2 4 autem remittantur ad auctori-
tates competentes singulorum rituum ad quos pertinent.25 

Quod in particulari Officium divinum in Ritu latino romano refor-
mandum attinet, in memoriam revocare liceat totum fere laborem iam 
factum esse primum 2 6 a commissione speciali a Pió XII beatae memo­
riae instituía. Illa ipsa commissione proponente et Summo Poniifice 
approbante, Sacra Congregalio Riiuum Litteris 17 maii, anno 1956 datis, 
totum episcopatum de revisione Breviarii consultavit. Resultatum illius 
consultationis sunt 341 responsa a Metrópolitis, etiam nomine episco­
porum suffraganeorum, data, de quibus responsis ipsa ilia commissio 
accurate retulit et discussit in « Memoriali » 136 paginarum, anno 1957. 
Haec autem responsa ostenderunt — et clare ostenderunt27 — inter 
episcopos quidem 2 8 esse magnum consensum de necessitate revisionis, 
sed etiam maximum dissensum de singulis rebus particularibus. Idem 
eruitur etiam29 e summario votorum « de divino Officio » quod in 
appendice I I Actorum et Documentorum (... 3 0 46 paginis) exhibetur. 

His documentis innixi, ni jailor31 dicere possumus: commissio a 
Pió XII instituta omnia quae ah episcopis 32 proposita sunt ante oculos 
habuit, eamque secuta commissio praeparatoria Concilii33 schema ela-
boravit; postea 3 4 commissio centralis totam rem examinavit, subcom-
missio de emendationibus schema actúale confecit. 

Post hos ingentes 35 labores praeparatorios, vix quidquam diei posse 
videtur particular e 36 quod nondum dictum et examina turn fuerit. Sine 
temeritate igitur diei potest in congregatione generali, etiam si discepta-
tiones per hebdómadas protraherentur, nullum maiorem consensum de 
his varus rebus particularibus in schemate propositis obtineri posse. 

Patres conciliares qui cum normis . . . 3 r propositis in schemate non 
concordant, ea tantum repetere poterunt quae iam a tribus commissio-
nibus considerata neque tamenas admissa sunt. Desiderandum igitur 
videatur ne haec particularia de Breviario Romano a 3 9 congregatione 
generali tractentur, sed determinatio eorum remittatur ad commissio-
nem liturgicam40 postconciliarem, quam primum instituendam, quae 
omnibus diligenter et serio perpensis, schema denuo elaboratum Sum­
mo Pontifici proponat definitive decidendum. 

Nam ubi tot variae sententiae sunt, ut de jacto sunt,11 decisio tan­
dem aliquando a summa auctoritate facienda est. Quod si placuerit, 

schema illud antequam Summo Pontifici proponatur, etiam conferen­
tiis episcopalibus mitti posset ut illud examinent. Hoc modo procedendi 
in congregatione nostra42 multae discussiones parum utiles evitabun-
tur, et tempus reservabitur tot aliis quaestionibus multo gravioribus et 
multo dijficilioribus 4 3 disceptandis. [Plausus]. 

In textu scripto tradito: 1 deest. 2 deest. 3 revisio. 4 etiam. 
5 deest. 6 deest. 7 deest. 8 deest. 9 enumerem. 1 0 porro. 1 1 In 
Ecclesiis autem orientalibus variae formae habentur. 1 2 agit tantum. 1 3 deest. 
1 4 norma et. 1 5 persolutione. 1 6 deest. 1 7 deest. 1 8 pro sacer­
dotibus. 1 9 deest. 2 0 eiusdem. 2 1 deest. 2 2 deest. 2 3 sed 
accuratius, clarius et profundius exponi poterunt. 2 4 omnia. 2 5 deest. 
2 6 deest. 2 7 deest. 2 8 deest. 2 9 deest. 3 0 pp. 290-336 (ergo 
3 1 deest. 3 2 deest. 3 3 deest. 3 4 ac postquam. 3 5 deest. 3 6 deest. 
3 7 particularibus. 3 8 deest. 3 9 in. 4 0 deest. 4 1 deest. 4 2 gene­
rali. 4 3 deest. 

12 
E M . M U S P. D. ANSELMUS CARD. ALBAREDA 

Patres venerabiles, 
In cap. IV, pag. 186, nn. 69 ad 71, est quaestio de Psalterii reco-

gnitione, de hymnorum restitutione in pristinam formam, de selectione 
textuum Sacrarum Litterarum necnon Sanctorum Patrum lectionibus 
« de tempore », de purgatione historiae lectionum Sanctorum. Uno ver­
bo: Deferri iubetur ad retractationem accuratam et diligentem omnia 
elementa ex quibus Officium divinum constat. Quod, quamquam ar-
duum sit, non tamen ita difficile, ut eius effectio ánimos frangere possit, 
cum magna laboris pars sit iam effecta. 

N. 69, parte 2, de Psalterio. Admodum optabilis est consecutio 
unius dumtaxat textus in Liturgia latina, textus nempe respondens lin­
guae latinae christianae, ut decet traditionem liturgicam, cursu nume­
roso praeditus, psalmodiae fluenti accommodatus. Ad tales eventus adi-
piscendos sunt nobis opera optima. Omnibus patent prosperi successus 
obtenti studio atque scientia professorum Pontificii Instituti Biblici, 
necnon tenaci elucubratione monachorum Abbatiae S. Hieronymi in 
Urbe, atque etiam recensione facta « iuxta votum synodi generalis abba-
tum O.S.B. ». Quae tentamina suprema certe non sunt, sed aditum 
praebent ut ad exitum commode perveniamus. 

N. 70, de Hymnis. Ambrosius ille, hymnologiae sacrae latinae pater, 
hymnos panxit dulcedine imbuios, férvidos, viriles, unctione christiana 
inditos, quibus vehementer fideles Mediolanenses, teste Augustino, com-
movebantur. Ambrosius item aliorum hymnorum suasor fuit, ita suis 

similium, ut iam S. Benedicto nomen « Ambrosianum » pro hymno li­
túrgico et idem valeret. 

Ei hymni, qui ab antiquitate concentui psalmorum in Officio divino 
comitabantur, suam pristinam speciem litterariam servarunt usque ad 
primum tertium saeculi xvn; tunc vero infelix correctio litteraria eorum 
gratiam et saporem primum deturbavit. 

Facillimum autem erit hymnos Breviarii in suam formam pristinam 
restituere. Necessarium non est hos textus ex imis bibliothecis depromi. 
Canonici huius Sacrosanctae Basilicae, monachi Benedictini, Cistercien-
ses, Carthusiani, Fratres Praedicatores, Carmelitae Calceati indeficienter 
in suis Breviariis servant, et hodie offerre possunt primo suo florido 1 

statu. 
N. 71, litteris a) et b). Vi huius paragraphi plane adsentio. 
Littera c): De Passionibus Sanctorum. Hie primae partes Martyro-

logio Romano sunt tribuendae, quia index publicus Sanctorum est, quos 
Ecclesia rite venera tur. Cum hoc libro reliqui libri liturgici ad hunc 
cultum pertinentes, kalendariumque continentes, Missale puta et Brevia­
rium, intime coniunguntur. Potissimum itaque accurate Martyrologium 
Romanum edatur. Materies revera praevia est copiosa. Praeter conspi-
cuam multitudinem de Sanctorum vitis librorum, rite iuxta criticam 
methodum editorum, exstant opera notabilia, ut « Martyrologia histó­
rica Medii Aevi » (Dom. H. Quentin) et máxime opus egregium Bol-
landistarum. 

Horum igitur operum perfectio et hodierna conditio permittunt ka-
lendarium liturgicum funditus redigere, supposititios sanctos et elementa 
fictitia praetermittendo, quin ita lectiones secundi nocturni disquisitio-
nes criticae fiant, immo, institutioni et exemplo spiritali máxime, ut non 
dicam unice, consulendo. 

Nec conqueratur de suppressione fabularum, quamvis poeticae sint, 
quia lectionibus exemplarioribus suppleri prospere possunt. Ecce vo­
bis exemplum no turn: in Officio S. Clementis I Papae, antiphonae, 
lectio et responsoria excerpta sunt notae fabulae, quae quidem maiore 
eventu suffici possunt lectis fragments ex mira eius 2 epistula ad Corin-
thios, primo papali documento post S. Petrum. 

Recognitio ergo omnium elementorum, e quibus Breviarium constat, 
neque ita insuperabilis est, neque tempus ita productum sibi postulat, 
ut natu maiores nostrum — et pauci quidem non sumus — in spem 
venire possimus hoc opus valde speratum videndi ad exitum prosperum 
perductum. Dixi. 

In textu scripto tradito: 1 deest. 2 deest. 

EXC.MUS P. D. VILLELMUS CONNARE 
Episcopus Greensburgensis 

Venerabiles Patres, 

In pag. 185, finis schematis statuitur ut « Divinum Officium a sacer­
dotibus aliisque Ecclesiae membris... facilius et perfectius peragatur ». 

Hac de causa velim aliquid dicere nomine multorum sacerdotum turn 
ex mea dioecesi, turn ex aliis dioecesibus ubique terrarum. Hi pii ac stu-
diosi consocii et amici mei petunt ut privilegio privatim recitandi Offi­
cium Divinum in lingua vernácula gaudere possint, cui desiderio libenter 
consentio, et mecum 90 per centum episcoporum ex Statibus Foederatis 
in America, uti per animadversiones cardd. Spellman et Meyer indi­
cator. 

Desideratur ergo, ut obligatio in schemate enuntiata exprimatur 
potius per modum electionis, ita ut permittatur sacerdotibus privatim 
Breviarium recitantibus electio eum recitandi aut in lingua latina aut 
in lingua vernácula. 

Quamvis recitatio Breviarii in lingua latina — lingua traditionali 
Ecclesiae Occidentalis — certe laudari et commendari debeat, tamen in 
recitatione privata, facta ab eis choro non adstrictis, electio linguae ver-
naculae sacerdotibus individuis apte tribui potest. 

Sane talis editio vernácula Breviarii, a peritis singularum regionum, 
ducente commissione ab episcopis regionis statota, conficeretur, nec in 
usum sine approbatione Sanctae Sedis deduceretur. 

Ratio huius propositionis duplex est: 
1. Tale privilegium magno emolumento esset vitae spirituali horum 

sacerdotum, quibus sacrae divitiae Breviarii nunc latent sub velo lin­
guae latinae. Nec valet dicere hos sacerdotes, post lectionem Breviarii 
lingua latina factam, lectionem lingua vernácula iterari posse. In his 
laboriosis diebus tale spatium temporis tam sedulis sacerdotibus, turn 
in America, turn alibi in orbe terrarum deest. 

Hoc in Concilio audiatur vox horum piorum sacerdotum per vocem 
episcoporum eorum. Haec vox hoc privilegium petit, ut « Divinum 
Officium facilius et perfectius peragatur ». 

2. Tale privilegium magno emolumento esset vitae pastorali horum 
sacerdotum, de qua re Summus Pontifex, Ioannes XXIII, in instau­
rando hoc Concilio, praecise peragebat. Obligatio pastoralis praeprimis 
postulat ut sacerdos foveat in christifidelibus constans incrementom 

scientiae et amoris Christi, ita ut una cum Christo Deo semper magis 
fideliter inserviant. Certo certius, ad talem obligationem melius adim-
plendam, multum iuvat si sacerdos sacras divitias e Breviario exhaurit 
in eadem lingua qua eas populo tradit. 

Lectiones Scripturarum, necnon Patrum venerabilium, vitae Sanc­
torum, hymni et orationes — haec omnia magnum fructum ferrent in 
homiliis, concionibus, instructionibus catecheticis — in toto ministerio 
Verbi Dei ad populum — tantummodo si non solum leguntur sed etiam 
intelliguntur. 

Celeriter conceditur ut omnes sacerdotes linguam latinam cognoscere 
debeant. De facto autem, multi sacerdotes ubique terrarum hanc linguam 
venerabilem nec legere nec loqui possunt, vel solummodo difficiliter. 
Pro his sacerdotibus, ergo, privata recitatio Breviarii sui mere mecha-
nica et vix intelligibilis fit. 

Quapropter propono ut obligatio in schemate enuntiata exprimatur 
potius per modum electionis, ita ut permittatur sacerdotibus privatim 
Breviarium recitantibus electio eum recitandi aut in lingua latina aut 
in lingua vernácula. Dixi. 

14 

EXC.MUS P. D. SERGIUS MÉNDEZ ARCEO 
Episcopus Cuernavacensis 

Venerabiles Patres, 

Magno cum gaudio quaedam perpulchre dicta de sensu pastorali 
erga nostros sacerdotes in hac aula feria IV et hodie auditi sumus,1 qui­
bus propositio de revisendo funditus vel partim2 Officium divinum 
nitebatur. 

Sed mihi videtur, ut melius hie finis attingatur, doctrinam ipsam 
quae subiacet huic prooemio revisendam esse, ideoque ipsum prooe-
mium funditus reformandum esse. Prooemium, pag. 185? 

1. A Concilio Oecumenico secundum usum antiquum non citantur 
verbatim auctoritates, ne Encyclicae quidem, sed tantum Sacra Scrip­
tura et Patres. 

2. Textus, lin. 8 citatus, ex epistola ad Hebraeos « pro hominibus 
constituitur in iis quae sunt ad Deum » (5, 1), hie in sensu alieno ab 
ipso loco adhibetur, quia non Ecclesia sic constituitur, sed Christus 
Sacerdos. 

3. Ipsum principium in prooemio expositum non est solidum. Si 
statuitur Ecclesiam suum officium laudandi Deum et interpellandi, per 

celebrationem tantum Eucharistiae et per Officium divinum absolvere, 
hoc modo concipiendi negligitur ilia oratio Ecclesiae, quae fit sine inter-
missione per totum orbem a populo christiano, turn communiter, scilicet 
per pia exercitia, secundum usum particularium Ecclesiarum, de quibus 
in n. 9 huius schematis actum est, turn privatim a singulis. 

Oratio quae fit ab Ecclesia, sive a fidelibus, sive a clericis, certe ali-
quibus legibus ordinanda est. In lege autem nunc vigente, periculum 
magnum inest, immo maximum damnum patimur, pietatem nempe per-
sonalem sacerdotum per molem precum dicendarum legalium opprimi. 

Historia evolutionis Officii inde a libera et spontanea oratione fide­
lium et sacerdotum, usque ad ideam substitutionis, quae fuit etiam ex-
pressio illius « do ut facias » patroni et benefician, rem praeclare illu-
strat. Structurae et superstructure paulatim pietatem personalem obrue-
bant sine pietate, immo cum quadam crudelitate, unde orta sunt cona-
mina reformationis non pauca, sicut Mud Sanctissimi viri Pii X . 4 

Sed ex lege nunc vigente disharmonia haec apertissime5 apparet. 
Ex una parte iacet Officium divinum, quo sub comminatione peccati 
mortalis tantum tempus sacerdotum cum mínimo fructu spirituali occu-
patur. Ex altera parte, canone 125 b) eisdem sacerdotibus 6 imponitur 
alterum quoddam officium ad fovendam pietatem personalem, quo exi-
gitur ut iidem « quotidie oratione mentali per aliquod tempus incum-
bant, sanctissimum Sacramentum visitent, Deiparam Virginem mariano 
rosario colant, conscientiam suam discutiant ». Si admittitur illa delega­
do Ecclesiae, cur oratio quae dicitur personalis in oppositione ad illam 
legalem non posset illa delegatione ditari? 

Principium vero practicum solutionis, dum doctrina substitutionis 
in trutinam redigitur, innuit feria IV em.mus card. Léger et commen­
datur cum in Completorio insertum est conscientiae examen. Hae duae 
obligationes in unam coordinandae et coniungendae sunt, prout natura 
rei postulate Iamiam Laudes et Vesperae in laudem Dei ex officio, suo 
tempore, dicendae essent? 

Horae minores, in forma etiam apte reformata, libertad et pietati 
sacerdotali relinquantur. 

Loco horae matutinae, quae vocatur, ponatur « officium lectionum », 
sicut commissio praeparatoria optime proposuerat, lectio scilicet divina, 
non taxative quoad quantitatem determinatam, quam sacerdotes per 
certam horae partem, sive legendo sive meditando, absolvant. Hae vero 
lectiones ita eligantur ut animas eorum vere nutriant. 

Hae lectiones statuantur vel circumscribantur sive ab Apostólica 
Sede pro universa Ecclesia, sive a coetibus episcoporum pro eorum quo-

27 (II) 

que ambitu. Quod quidem per elenchos librorum spiritualium fieri poterit, 
qui elenchi suo tempore recognoscendi et augendi essent. 

Hoc modo vera reformatio sive renovatio, non mera imminutio vel 
mutatio Officii divini haberetur. 

Sed unum deest. Libertas saltern relinquatur Officii divini recitandi 
in lingua vernácula, vel melius dicamus, in lingua materna, qua melio-
res sensus animi nostri spontanee exprimuntur. Ideo ego proposueram 
novum textum art. 16, scilicet, libri recognoscantur « ea quidem ra­
tione ut una cum textu latino versionem vernaculam contineant ». Semel 
pro semper cogitemus orationem nos non deberé parvipendere ad exer-
citium scholare ut9 lingua latina exerceamur. 

Tunc oratio sacerdotum in itineribus, domi, in domo Dei, id est 
ubique, iterum oratio Plebis sanctae facillime fieret, sicut erat in prin­
cipio, sed, proh dolor!, non semper. 

Venerabiles Patres, quaedam sunt principia quae atiente, immo et 
diuturne consideranda essent. « Festina lente », iam auditum est in hac 
aula. Nunc vero videmur festinanter festinare. Exempli gratia, cum 
de unctione infirmorum agebatur, non sine quadam 1 0 levitate, sine re-
cursu ad actualem reflexionem theologicam, loquebatur de sanatione 
quasi clinica tamquam de effectu Sacramenti. 

Venerabiles Patres, recentissime Summus Pontifex dixit Concilium 
convocatum esse non ad curam musei cuiusdam. Firmiter teneamus tra-
ditionem Patrum nostrorum, non vero quascumque traditiones ad quas 
discernendas iudices constituti sumus a Christo, Domino nostro. 

Praeterea, non agitur de comparandis sacerdotibus bonis cum tepi-
dis, vel malis, sed de altioribus principiis; sicut nuperrime recoluit 
card. Bea, ne ad minuta etiam descendamus.11 Dixi. 

In textu scripto tradito: 1 audivimus. 2 deest. 3 deest. 4 deest. 
5 quaedam aperte. 6 eis. 7 deest. 8 sunt. 9 quo in. 1 0 deest. 
1 1 deest. 

15 

EXC.MUS P. D. I O A N N E S I U L I A N U S W E B E R 

Archiepiscopus-episcopus Argentinensis 

Em.mi Patres et venerabiles Fratres, 

Alloquor vos ut episcopus qui, ut vos omnes, curam habet de sanc-
titate et successu apostólico sui cleri, qui saepe exercitia spiritualia sa­
cerdotibus praedicavit, et qui per viginti quinqué annos seminario 

maiori praefuit. Alloquor cum consensu magnae partis episcoporum 
Galliae. 

Omnes scimus et experti sumus, sine oratione, quae gratiam Dei 
impetrat, sacerdotem non posse suis obligationibus fidelem esse, Dei 
scilicet servitio et animarum. Quapropter Ius Canonicum (can. 125) 
clericis praecipit quaedam exercitia spiritualia, praesertim orationem 
mentalem, vitae interiori aeque ac apostolatui necessaria. Sed his omni­
bus dignitate praestat Officium divinum. Etenim oratio est in nomine 
Ecclesiae Deo oblata, pro Ecclesia, et etiam pro Dei gloria...1 Immen-
sum pro clero commodum affert. Gratias et lumen sacrificii Euchari-
stici portat per omnes horas diei, sicut suis radiis sol totum illustrat 
orbem. Fidem et pietatem, aeque ac zelum apostolicum fovet, per psal-
mos, hymnos, lectiones et orationes. Fideliter persolutum, minimum 
orationis in vita quotidiana sacerdotum firmat. 

Atqui dolendum est, pro diversis motivis, etiam aliquando mini­
mis, quosdam presbyteros Officium divinum totaliter seu per partes 
omittere. Alii, ex defectu temporis aut intelligentiae textus, ilfud valde 
velociter aut quasi mechanice persolvunt, quod verae pietati obstat. His 
f actis medelam in venire debemus, et ex hac parte etiam reformatio li­
brorum divini Officii necessaria est, et quidem profundior ac illis quae 
nostris temporibus, non sine magna utilitate et opportunitate, adortae 
sunt. Nam forma hodierna Officii, non perfecta, pro certis sacerdotibus 
offendiculum est. 

Quin singula enarrem quae in praesenti schemate enumerantur aut 
iam per oratores enumerata sunt2 sequentes propositiones afferam: 

1. Rememoret enixe Sacrum Concilium...3 omnibus clericis gravem 
et sanctam obligationem Officium fideliter, digne, attente, ac devote 
Deo offerendi...,4 posthabitis, evidenter, regulis theologiae moralis quoad 
dispensationes a lege positiva in casu impossibilitatis aut magnae nimis 
difficultatis...5 

2. Haec appellatio audi turn et successum tantummodo obtinebit, si 
libri divini Officii recognoscuntur, ita ut Officium fiat brevius (ad for-
mam forsan hebdomadae paschalis), fiat pro pietate fructuosius, histo-
riae conformius, et magis adaptatum nostro labori apostólico. 

3. Typis mandentur ubique editiones bilingües Breviarii Romani, 
textum latinum et textum in lingua usuali, rite recognitum, continen­
tes, ita ut sacerdotes sese referre queant ad suam linguam in lectioni­
bus difficilioribus; immo permissum eis sit, ex indulto sui episcopi aut 
ordinarii religiosi, in casu speciali, Officium privatim in sua lingua per-
ficere...6 Quaestio enim linguae secundaria est, necessitas orationis, et 
orationis 7 bene intellectae, primaria. 

4. Tandem revisio Officii (tam pro textu quam pro forma adoptan-
da) quamprimum et definitive, et non per gradus — quod simul edito-
ribus ac sacerdotibus valde inopportunum est — perficiatur, in fideli-
tate cum traditione simul ac cum hodierna exigentia 8 per commissio-
nem quae sub n. 16 praevidetur,9 ex expertis et pastoribus compositam, 
aut (forsan melius) per commissionem de qua locutus est em.mus card. 
Bea. Res valde urget. Dixi. 

In textu scripto tradito: 1 celebranda. 2 sub nn. 68-72 enumerantui. 
3 in n. 73 b sub forma diserta. 4 secundum can. 135 I.C. 5 Art. 72 b 
sic enuntietur: « Clerici... considerent ut gravem et sanctam obligationem Di­
vinum Officium fideliter, digne, atiente et devote quotidie persolvere ». 6 quod 
addendum est n. 77 sub littera a. Addatur art. 77 a: « ... nisi episcopus aut ordi-
narius religiosus alicui permiserit Officium privatim in lingua usuali persolvere ». 
Haec additio contradictionem quae sub littera c invenitur, tolleret. 7 deest. 
8 hodiernis exigentiis. 9 sub n. 16 praevisam. 

16 

EXC.MUS P. D. FRANCISCUS FRANIC 
Episcopus Spalatensis et Macarscensis 

Em.mi Principes, Fratres carissimi, 

Observationes meas breves de instauratione, de obligatione et lingua 
Officii divini sententiae vestrae humillime submittere audeo. Mecum 
essentialiter consentiunt fere omnes episcopi Iugoslaviae...1 

3. Legendo art. 69, impressio habetur Officium divinum brevius fore 
quam hodie secundum mentem schematis. Secundum vero proposita quo-
rundam clarissimorum oratorum in hoc Concilio, abbreviatio hodierni 
Officii divini adhuc maior evaderet. Rationes huius abbreviationis ad-
ductae sunt, et quidem vero cum fundamento in re, uti dicunt philo-
sophi. Nam sacerdotes hodie in cura animarum positi revera ingentibus 
laboribus obruuntur; multi sacerdotes aegrotant, et non semel morte 
praematura corripiuntur ob nimium laborem pastoralem 2 vel ob extraor­
dinarias passiones quas vita sacerdotalis, praesertim in nostris regioni­
bus, secumfert. Isti labores et sacrificia 3 in dies crescunt. 

Ex altera parte, verum est consecrationem vitae hominis his in ter-
ris et consecrationem diei horarumque eius, posse diversis formis et mo-
dis perfici. In vita contemplativa, consecrado ista fit praesertim per ora­
tionem; in vita vero activa, praesertim per actionem. Et quia nos sacer­
dotes dioecesani atque regulares, qui cura animarum occupantur, vitam 

potius activam gerimus, vitas nostras praesertim per actionem pasto­
ralem consecramus. Haec est gloria nostra et honor noster, Fratres ca-
rissimi, sed, proh dolor! etiam periculum nostrum. Propterea Summi 
Pontifices, a S. Pió X ad hodiernum Summum Pontificem glorióse re-
gnantem, magis nos incitant ad orationem quam ad actionem. Nos pro-
fecto 4 omnes, qui imprimis sumus pastores sacerdotum nostrorum, ex 
experientia bene scimus illos sacerdotes esse magnos apostólos, quos 
cognoscimus etiam magnos homines esse orationis. 

Propterea, pro modulo meo omnes has rationes considerans, ut Of­
ficium divinum adhuc magis abbrevietur consentiré non possum,5 quia 
hodie iam satis abbreviatum esse videtur,6 nisi forte ut horae minores 
ad unum psalmum, unaquaque nempe hora, reducantur, ut possint tem­
pore competenti recitari, sicut, e. g., hodie recitamus « Ángelus Do­
mini » interrumpendo nostras actiones, si possibile hoc esse dico.7 

Si autem Concilium vellet abbreviare quoque Matutinum et Com-
pletorium, nos, fere omnes episcopi Iugoslaviae, putamus hoc quoque 
esse possibile (i. e.,s Matutinum ad tres psalmos cum illo psalmo intro­
ductorio et hymno, et Completorium ad unum psalmum abbreviare). 
Sed 9 talis abbreviatio — candide loquor — mihi periculosa esse vide-
retur pro vita spirituali nostrorum sacerdotum, nisi saltern aliquam, ut 
ita dicam, compensationem faceremus. Talem compensationem, máxime 
opportunam, video in oratione mentali quotidiana, saltern per unum 
quadrantem vel per dimidiam horam protractam. 

Et ideo propono ut in hoc articulo, ut in hoc schemate, etiam sermo 
instituatur de orationibus sic dictis privatis seu personalibus, praesertim 
de meditatione quotidiana.16 Haud ignoro hodie quoque sacerdotes obli­
gad lure Canónico ad orationem mentalem quotidianam, sed haec obli­
gatio mihi aliquatenus tenua esse videtur. Propterea velim ut haec obli­
gatio, si possibile est, a Concilio in hoc ipso capite magis inculcetur, im­
mo ut serio praescribatur, et quasi sub gravi — si possibile est « qua­
si » — imponatur,11 ne videamur nos Patres Conciliares paululum quasi 
indulgere spiritui huius mundi, qui, ut docuerat iam Sanctus Pius X, 
haeresi actionis affectus est. Fateor quoque me timere ne multi boni 
sacerdotes admirentur videndo Concilium abbreviare, et quidem secun­
dum meum modestum iudicium, nimis, orationes nostras sacerdotales 
quotidianas, si divinum Officium abbreviatum, oratione mentali vere 
praescripta non suppleamus. 

Humillime quoque et enixe rogo Sacrum Concilium ut examen con-
scientiae omnibus Completorium ex officio orantibus praescribat, quia 
sine examine conscientiae non video quomodo possibile sit vitam spi-
ritualem serio ducere. Sine vero vita spirituali interna, apostolatus no-

ster magnos forte successus externos habebit, sed paucos fructus super­
na turales. 

Item omnes sacri ritus, etiam si a Concilio summa cum laude instau­
rad fuerint, cito obsolebunt et in « inanes ritus » (uti dicitur in Mediator 
Dei a Pió XII) convertentur cito;12 si isti ritus per meditationem quoti-
dianam in cordibus nostris non perficiantur. 

Ad art. 73. Quoad obligationem recitandi quotidie Officium divinum 
ex toto corde assentimus 13 art. 73 huius schematis. Nam lex et obligatio 
ex lege oriens vehementer adiuvat infirma tern nostram. Si relinquamus 
quasdam partes, et quidem notabiles, uti est Matutinum, horas mino­
res, et Completorium, sine obligatione, profecto a pluribus nobis saepe 
istae partes omittentur et a multis fere semper; et ita ab hodierno no­
stro Officio divino revera tantummodo vestigia remanebunt, nempe Lau­
des et Vesperae. 

Ex toto corde ad art. 77 assentio, articulum secundum quem omnes 
clerici totum Officium lingua latina orare debent.11 Nam lingua latina 
est nostra lingua sacerdotalis et ecclesiastica. Sed sapientissimum duco 
propositum art. 77 sub littera c), quod dicit: « Quivis Officio Divino 
adstrictus, si Officium Divinum una cum fidelibus laicis, vel cum eis 
qui sub a) et b) nominantur, lingua vernácula celebrat, suae obligationi 
satisfacit, dummodo textus versionis sit legitime approbatus ». 

Quia in mea dioecesi et quibusdam aliis in Iugoslavia dioecesibus, 
diebus dominicis et festis fideles una cum sacerdote in ecclesiis, ab an-
tiquissimis temporibus Vesperas, et in maioribus festis etiam Matutinum 
et Laudes, in lingua vernácula celebrant. Nunc autem sacerdotes in die-
bus pluribus debent duas Missas dicere ante meridiem, et duas Vespe­
ras (aut etiam duo Matutina et Laudes) in duabus paroeciis, in lingua 
vernácula, et dein easdem orationes in lingua latina; quod nimis esse 
videtur. 

Ideo vehementer commendo hoc propositum schematis. Dixi. 

In textu scripto tradito: 1 Observationes meas in cap. IV vestrae atten-
tioni humiliter propono. 1. In Prooemio ex mea sententia maior praecisio theo-
logica desideratur, ut possibilitates quorundam errorum evitentur. Imprimis vi­
detur quod prae oculis non bene tenetur conceptus Ecclesiae adaequatus, i. e. 
quod Ecclesia constat Capite et membris inseparabiliter unitis cum Capite. Cum 
ergo dicitur linn. 7-8 « Ecclesia autem, sacerdotio mirabili in suo capite insignita 
et divinam ipsius missionem in terris pergens... » mihi videtur plus aequo di­
vidí Ecclesia a Christo, quasi Ecclesia possit concipi sine Christo, et quasi posset 
pergere divinam missionem Christi in terris sine Christo. Item mihi videtur verba 
S. Scripturae linn. 8-9 citata minime referri ab auctore epistolae ad Hebraeos ad 
totam Ecclesiam, sicut in citato textu referuntur, sed ad solos Pontífices Ecclesiae. 

Ulterius, si ad Corpus Christi Mysticum pertinet et caput et membra quae insepa-
rabiliter capiti uniuntur, clarius explicandum est, mihi videtur, quomodo Ecclesia 
sit constituía, ut Deum sine intermissione laudaret et pro singulis interpellaret, 
sicut linn. 9-10 dicitur. Propono ergo, maxima cum reverenda erga textum nobis 
propositum in prooemio, ut propositioni quae in Un. 7 incipit « Ecclesia autem » 
et in lin. 10 terminat « pro singulis interpellet » substituatur sequens: « Christus 
autem divinam missionem suam laudandi Deum et interpeUandi pro omnibus ho-
minibus, máxime autem fidelibus, in terris continuat per mystica sua membra, 
i. e. per sacerdotium hierarchicum et commune omnium fidelium ». 2. In eodem 
proemio minus clara mihi videntur verba in linn. 15 et 18, scÜ. ubi dicitur « gra­
vitas obligationis» et « summus honor» recitandi Divinum Officium sequi eo 
« quia unusquisque orando ante tronum Dei stat nomine Ecclesiae ». Sed obli­
gatio gravis recitandi divinum officium in Ecclesia occidentah sequi videtur unice 
ex eo quia talem obligationem hierarchia imponit sacerdotibus Ecclesiae occiden-
talis, non vero sacerdotibus Ecclesiae orientalis. Proinde emendatio facienda est 
in sensu indicato. 2 deest. 3 pastorales. 4 Ego quoque, sicut profecto 
nos. 5 Propterea non obstantibus rationibus contrariis, quae suum pondus 
habent, consentiré non possum, pro modulo meo omnia considerans, ut Officium 
Divinum adhuc magis abbrevietur. 6 est. 7 deest. 8 reducendo e. g. 
9 tunc. 1 0 deest. 1 1 deest. 1 2 deest. 1 3 assentio. 1 4 debeant. In 
hac thesi mecum consentiunt fere omnes episcopi Iugoslaviae. 

[Reliqua, quae sequuntur in textu orali, in textu scripto tradito desuní]. 

17 

EXC.MUS P. D. IACOBUS CORBOY 
Episcopus Monzenensis 

Patres venerabiles, 

Cum constitutio de sacra Liturgia rectissime providere intendat ut 
qui « in Officio divino orando nomine Matris Ecclesiae ante thronum 
Dei stant... facilius et perfectius » hoc nobilissimum munus peragere 
queant, maiori simplicitati ac perspicacitati divini Officii, praeter ea 
quae iam in hoc schemate continentur, ex aliis quoque capitibus magis 
adhuc consulendum esse censeo. 

Iamvero divinum Officium, quod in praesenti sua forma numero-
sis ac saepe numero variandis rubricis pollet, ad multo maiorem sim-
plicitatem opportune reduceretur, si universaliter introducerentur illae 
formae quae hodie iam in Officiis PaschaUbus vigent, hoc est, si Matuti-
num semper unum nocturnum haberet et multíplices antiphonae, abso-
lutiones, et benedictiones omitterentur, nisi forsan agatur de Officio in 
choro celebrando. 

Ad n. 69. Omittendos esse, censeo, illos psalmos qui nonnisi a pe-
ritis et exegetis cum quadam facilitate recte intelligi possunt. 

Ad n. 70. Hymni quoque, qui vix non semper difficiles intellectu 
sunt, aut penitus omittantur, aut non nisi rarissime recitentur...1 

Ad n. 71. Reducá tur etiam numerus lectionum ex libris Veteris 
Testamenti desumptarum, et in specie, illarum quae modo valde diffuso 
de rebus historiéis agunt; in quarum locum substituantur frequentiores 
lectiones ex libris Novi Testamenti hauriendae. Qua in materia simpli-
citati ac unitati divini Officii non parum consuleretur, si lectura alicuius 
libri sacri integra quadam periodo temporis protraheretur, et non, sicuti 
nunc fit, ob festa supervenientia non solum iterum iterumque inter-
rumperetur, sed etiam misere detruncaretur. 

Etiam textus patristici notabiliter reducantur, cum haud facile sit 
textus breves, qui revera ad Officium faciunt, ita ex eorumdem con­
creto contextu excerpere, ut expositiones Patrum authenticae, non ar-
bitrarie vel immo violenter, manipulentur. 

Ad n. 72. Approbo ea quae dicuntur de orationibus matutinalibus 
et vespertinalibus et de precibus cotidie pro necessitate mundi et Eccle­
siae recitandis. At, cum per introductionem harum orationum et precum, 
divinum Officium, iam in praesenti sua forma sat longum, notabiliter 
extendatur, providendum esse censeo ut aliae quaedam partes divini 
Officii abbrevientur. Placet etiam propositum recitandae orationis Do-
minicae in fine horarum minorum; e contra, haud placet quod confessio 
fidei seu « Credo » penitus ex Officio divino omittatur. 

Ad n. 73. Ambigua ideoque stylistice emendanda videtur esse for­
mula, secundum quam: « omnes clerici... tenentur ad recitationem 
tonus Officii, etiam a solo factam, si totum aut partem in choro non ab-
solvunt ». 

Ad n. 76. Ea porro quae de tempore recitandi Officium divinum di­
cuntur, in se recta quidem sunt. Cum autem hodie multi sacerdotes ita 
laboribus apostolicis obruti sint, ut haec témpora observare revera non 
possint, censeo formulam in schemate adhibitam ita modificandam esse 
ut apprime omnibus perspectum sit hic agi unice et exclusive de simplici 
quadam commendatione, ac nequáquam insinuari recitationem Officii 
aliis quam veris horis factam in se quodammodo minus perfectam vel 
minus fructiferam esse. 

Et tandem ad n. 77. Quod tandem ad Officium Defunctorum atti­
net, proponere velim, ut illud captui fidelium melius adaptetur ac in 
lingua vernácula ab omnibus praesentibus recitetur. Dixi. 

In textu scripto tradito: 1 aut saltem ad formam latinam utut simplicem re­
ducantur. 

Prae se s card. FRINGS: 
Venerabiles Patres, habeo aliquid dicere. His diebus, arch. Carinci 

complevit centesimum vitae annum [plausus in aula}; hodie volumus 
ei gratulationem mittere communem nomine omnium Patrum concilia-
rium. Qui huic propositioni favet, rogatur ut sese levet. [Omnes sur-
gunt]. 

EXC.MUS P. D. FRANCISCUS F. REH 
Episcopus Carolopolitanus 

Em.mi, exc.mi ac rev.mi Patres, 

Quamquam rationes de obligatione Officii restringenda necnon de 
eo lingua vulgari persolvendo iam expositae sint, aliqua difficultas sal­
tern pro meipso adhuc remanet de forma hodierna Breviarii. 

Argumentum propono ergo, argumentum ni fallor nondum propo-
situm,1 de Breviarii forma ad usum clericorum melius accommodanda, 
qui de facto horas canónicas fere semper a solo recitare cogantur. In 
schemate proposito huiusmodi forma non tantum non admittitur, sed 
positive reiicitur, uti vidimus in nota 5, calce pag. 188 inventa. 

In nomine tantum proprio de facto loquens, audeo tamen cogitare 
me etiam in nomine aliorum hoc argumentum proponere quia, uti legi-
mus in nota ipsa 5, plures favebant cuidam Breviarii formae ad recita-
tionem a solo accommodatae. 

Argumentum contrarium in eadem nota expositum, nempe quod 
— en ipsa verba notae 2 — « Ecclesia numquam admisit formam Bre­
viarii, quae recitationem communitariam excludat », mihi non magni, 
immo parvi momenti videtur. Nonne possemus etiam obiicere Ecclesiam 
numquam admisisse alias aptationes quae nunc hie alibique in hoc ipso 
schemate nobis propositae sint? 

Iudicio Patrum propono formam choralem vel communitariam re-
citationis horarum canonicarum non esse proprie de earum natura seu 
essentia, non esse de natura seu essentia orationis publicae,3 quae po­
tius in recitatione a persona ab Ecclesia deputata consistat. Omnino 
conceditur Ecclesiam orantem melius repraesentari recitatione commu­
nitaria, pulchrius immo splendescere4 cantu chorali. Repraesentatio 
Ecclesiae melior, autem, minime excludit repraesentationem veram et 
efflcacem recitationis a solo factae, veram et efficacem quidem absque 
necessitate cuiusdam chori vel communitatis omnino absentis, sed ho­
dierna Breviarii forma fictae. 

Factum iam a saeculis historicum, certe hodiernum est quod per-
plures sacerdotes labori pastorali addicti Breviarium fere semper a 
solo recitare ex circumstantiis coguntur. Quot in mundo sunt sacerdotes, 
parochi, qui salvis diebus exercitiorum spiritualium annualium, in pa-
roeciis soli degunt! Cui eorum bono est, cut eorum bono est5 manibus 
habere Breviarium semper apertum fratribus sacerdotibus ad recitatio-
nem communitariam, quod reverá per fere totum annum a solo necessarie 
recitant? 

E contra, recitatio a solo fere quotidiana Breviarii cuius indoles 
magna ex parte choralis sit quamdam Actionem minime optatam tot sa­
cerdotibus sine ratione proportionata imponere videtur. Velint Patres 
permitiere ut quamdam scenam non omnino insuetam depingam* Sa­
cerdos, horas canónicas, secundum formam Breviarii hodiernam per-
solvens,7 coram Sanctissimo genibus flexis in nomine Ecclesiae pie orans, 
invitatorium, psalmos, sed non tantum psalmos, sed psaimos cum anti-
phonis,s versus cum responsoriis, responsoria brevia versusque recitans, 
sese ab solvit, aliquomodo sibimetipsique responde t,9 seipsumque immo 
benedicens, miras saltationes ab uno ad alterum chorum perficit, loco 
hebdomadarii non neglecto..., opus sat difficile parocho labore pastorali 
iam fatigato. 

Ideoque, progressus Liturgiae legitimus postulat ut Ecclesia formam 
Breviarii a solo recitanti magis accommodatam admittat. 

Humiliter ergo propono, in nomine perplurium sacerdotum, ut 
cap. 73, pag. 187, sub littera b), lin. 19, post verbum « persolvere » 
adiungatur altera periodus sequentibus vel similibus verbis concinnata: 
En verba: « Norma ex natura communitaria quae cap. 26 huius consti­
tutionis statuatur, haud relicta, eisdem clericis a solo recitantibus con­
ceditur facultas horas canónicas recitandi secundum Breviarii formam 
ad eorum usum magis accommodandam ». Dixi. 

In textu scripto tradito: 1 Argumentum humiliter propono. 2 deest. 
3 deest. 4 splendere. 5 deest. 6 deest. 7 deest. 8 antiphonas et 
psalmos. 9 absolvens. 

EXC.MUS P. D. ANTONIUS M. AGUIRRE 
Episcopus S. Isidori in Argentina 

Hanc praesentem propositionem etiam subsignant plures episcopi 
Argentini, Uraquarienses et Paraquarienses. 

Adhaeremus ex toto corde propositionibus magna cum auctoritate 
expositis ab em.mis cardd. Frings et Léger et aliis Patribus qui in eodem 
sensu locuti sunt. Non legam, sed tradam scripta secretariae generali. 

Sed audeo manifestare difficultates circa Breviarium manere, si 
remanet ipsa actualis structura Officii. In reformando Officio divino, 
attendenda quidem est traditio, sed non obliviscenda est caritas erga 
sacerdotes, qui generatim non minus, sed melius volunt orare.1 

An possumus ergo impassibiles videre2 Patres Concilii, vel quasi 
insensibiles3 manere contra spem plurium sacerdotum, non certe te-
pidorum, sed etiam zelo animarum máxime permotorum, ac generóse 
operi nostro apostólico collaborantium? ... 4 

Proponimus ergo quod fiat novum Officium, distinctum ab illo mo-
nachali, pro clericis vita activa degentibus, quod servet compositionem, 
sed non completam structuram actualem horarum canonicarum. 

Hoc Officium non deberet constare nisi oratione matutina pro initio 
diei, oratione vespertina pro termino diei, et etiam lectione divina cum 
aliquo tempore meditationi destinato pro quovis diei momento. 

Hoc quidem non significat Officium cleri non deberé formam ha­
bere choralem: insuper, valde fovenda est recitatio communis Officii 
ubi plures sacerdotes inveniantur; sed structura choralis non debet con­
fundí cum structura monástica, quae certo venerabilissima5 est, sed 
nunc inadaptata clericis activis. 

Et tandem 6 quia reformatio haec non ante 3 vel 4 annos edenda 
erit, proponimus etiam hanc Sacrosanctam Synodum facultatem conce­
deré episcopis dispensandi, pro suo iudicio, sacerdotibus vitae paroe-
ciali adstrictis, obligationem horas minores et pro dominicis et festis 
etiam matutinum recitandi. Dixi. 

In textu scripto tradito: 1 In hoc capite loquitur de necessitate Officii Di­
vini adaptandi « fragilitati humanae ac difficillimis temporum adiunctis » necnon 
« hodiernae vitae necessitatibus cleri ». Hoc quidem laudabile consideramus, quia 
verum est respondetque etiam desideriis multorum sacerdotum, de quorum difHcul-
tate in Officio Divino recitando, multi episcopi testes sumus. Sed nobis non videtur 
reformationem in hoc capite propositam sufEcienter responderé huic nobilissimae 

intentioni. Difficultas semper remanebit, dum remaneat ipsa actualis structura 
Officii, quae generatim nequit componi cum occupationibus clericorum vitae acti-
vae addictorum. 

Recitado Officii saecularis aptari debet hodierno rythmo vitae, quod valde 
distat ab illo rythmo vitae antiquorum temporum. 

Oratio sacerdotis gravis obligatio est in Ecclesia et propter Ecclesiam, sc. po­
pulum Dei. Magna est sacerdotibus gloria instrumentum esse, quo mediante, filíi 
Dei laudes Patri sui Caelesti canunt. Omnes ad recitationem Divini Officii subiecti 
plene gaudere deberent hac obligatione. An videtur vobis, venerabiles Patres, 
semper ac generaliter hoc accidat? Certissime: Non!... Et difficultas non provenit 
a sacerdotibus tantum. Magna pars in ipso Officio adest. 

Urgens est reformationem faceré ita ut Officium non sit deinceps fastidiosum 
onus diei — ut saepissime occurrit etiam pro bonis sacerdotibus — sed verum 
fons gaudii et pacis in decursu diei. Hoc est in exspectatione multorum sacerdotum 
et erit signum evidens intentionis Concilii « disciplinae ecclesiasticae adaptandi 
nostrae aetatis methodis atque necessitatibus », sine ullo quidem pietatis detri­
mento. 

2 insensibiles videri. 3 impassibiles. 4 Verum est reformationem struc-
turae ad nihilum deserviré si spiritus cum quo Officium recitad debet non refor-
matur. Sed verum etiam est hanc renovationem spiritus valde posse faveri cum 
ilia reformatione structurae. Necesse est sacerdotes homines esse in primis ora-
tioni dicatos, sine nimia exigentia quae ipsam orationem quasi odiosam reddunt. 
In reformando Divino Officio, attendenda quidem est traditio, sed non obliviscenda 
est caritas erga sacerdotes qui, generatim, non minus sed melius volunt orare. 
5 venerabilis. 6 deest. 

\_Subsignati etiam] Alberto Devoto, ep. Goyanensis; Carlos H. Ponce de 
León, ep. tit. Rodosto; Enrique Rau, Mar del Plata; Antonio Rossi, VT. de 
Dices; Anibal Maricevich, ob. coad. de Villarica; Manuel Tato, ep. S. Iacobi de 
Estero; Roberto Caceres, ob. de Melo; Manuel Marengo, ob. de Azul; Vicente 
Zazpe, ep. Rafaela. 

Praeses: Exc.mus secretarius generalis leget telegramma ad exc.mum 
Carinci. 

Secretarius generalis: « Sua Eccellenza, Mons. Alfonso Carinci, Pa­
lazzo San Callisto, Roma. Patres Sacri Concilii, in congregatione gene­
rali collecti, tibi centum annos hodie auspicato explenti, depromunt vota 
gratulationesque, atque Deum precantur ut te adhuc diu sospitem ser-
vet, gratiis et donis caelestibus cumulate ditet ». 

[Plausus]. 

EXC.MUS P. D. FRIDERICUS MELENDRO 
Archiepiscopus Nganchimensis 

Em.mi Prae sides, venerabiles Patres ac Fratres carissimi, 

Ad pag. 186, n. 69 et 71. De renovatione Officii divini quod attinet 
ad psalmos et lectiones recitanda. 

Propositio: Proponitur ut in opere revisionis Officii divini multi 
psalmi et lectiones Veteris Testamenti substituantur psalmis, canticis 
et lectionibus ex novo Testamento desumptis. 1. Propositionis obiec-
tum; 2. Rationes pro innova tione proposita. 

1. Propositionis obiectum. Divinum Officium prout nunc recitatur, 
maxima ex parte constat e psalterio Davidico et lectionibus Antiqui 
Testamenti. 

Quoad psalmos attinet, optatur ut saltern dimidia pars psalmorum 
substituatur canticis et psalmis Novi Testamenti, servatis canticis diversis 
et psalmis principalibus Veteris Testamenti. 

Loco psalmorum supprimendorum, recitari valebunt turn hymni iam 
existentes, verbi gratia hymnus S. Thomae in festo Corporis Chri­
sti, etc., turn novi psalmi qui ad imitationem psalmorum Veteris Testa­
menti componendi erunt, in quibus Deo omnipotenti et Verbo Incar-
nato Iesu Christo laudes canantur, Ecclesiae gesta et historia memoren-
tur, petitiones pro omnibus hominibus fiant, exempli gratia: 

Die dominica cultus Sanctissimae Trinitati debitus refulgeat in psal­
mis et lectionibus; professio fidei symboli Athanasiani recitanda, etc. 

Feria V doctrina cultus Sanctissimae Eucharistiae. 
Die sabbati laudanda Beatissima Virgo Maria, memoranda eius my­

steria, etc. 
Ad lectiones Antiqui Testamenti quod attinet, magna ex parte erunt 

substituendae lectionibus Novi Testamenti, Evangeliorum scilicet, Epi-
stolarum canonicarum et Apocalypsis. Praeterea oportet ut orationes 
saepe dirigantur ad Deum ut Patrem nostrum, iuxta praeceptum Domini 
Nostri Iesu Christi, « Pater noster, qui es in caelis... ». 

2. Rationes pro innovatione proposita. 
Prima. Antiquum Testamentum ordinatur ad Novum, ad Dominum 

Iesum Christum, humanae gentis salvatorem. 
Secunda. In recitatione psalmorum et lectionum prout nunc Officium 

recitatur, laudes tribuuntur Deo praesertim ut creatori et benefactori, 
quod vere dignum est. Item commemorantur beneficia a Deo facta po-

pulo suo electo Israel, atque huius populi historia narratur. Hoc etiam 
bonum est. 

Sed nonne debentur laudes longe maiores Deo ut humani generis 
redemptori? Numquid non Deo Patri omnipotenti maxima gloria tribui-
tur per Iesum Christum eius unigenitum Filium? An non ipsi Verbo In­
carnate necesse est directe gratias agere, cultum exhibere, supplicationes 
praesentare? 

Tertia ratio. Sacerdotes per recitationem canticorum, psalmorum et 
lectionum Novi Testamenti, quotidie excitabuntur ad maiorem sancti-
tatem, ad maiorem cognitionem, dilectionem, imitationem Domini No­
stri Iesu Christi, quod etiam in bonum populi fidelis redundabit. 

Praedicta, si attente perpendantur et meditentur, renovationem pro-
positam in divino Officio recitando postulare videntur, ad maiorem 
gloriam divinam, sacerdotum et populi christiani bonum consequendum. 

Quoad tempus in Officii divini recitatione impendendum, haec est 
mea humilis sententia: tempus nec longius nec brevius fiat quam nunc 
est. 

Ad pag. 188, n. 77: Lingua adhibenda in recitatione Officii divini. 
« a) In Officio divino lingua latina clericis servanda est ». Absque 

ulla haesitatione huic praecepto adhaereo propter multíplices ac validas 
rationes exsistentes et iam nunc hie a Patribus dictas. Propositio enim 
mea ad paragraphum 2 refertur. 

Paragraphus 2: « b) Monialibus, necnon sodalibus, sive viris non 
clericis sive mulieribus, Institutorum statuum perfectionis, in Officio 
divino, tam in choro aut in communi quam a solo celebrando, a proprio 
Ordinario, annuente Sancta Sede, concedi potest ut lingua vulgari 
utantur ». 

Proponitur mutatio sic facienda: « Sancta Synodus benigne concedit 
ut Moniales, sodales, sive viri non clerici sive mulieres, cuiusvis Con-
gregationis et Instituti statuum perfectionis, in Officio divino recitando 
vulgari lingua utantur; dummodo vernaculae divini Officii versiones ab 
episcopis fuerint Sanctae Sedi propositae et ab ea approbatae, iuxta 
n. 24 ». 

Rationes mutationis. 
Prima. In oratione vocali mens orantis convenit sequatur, saltem 

aliquo modo, ideas quas verba exprimunt. Hoc principium uno vel alio 
modo a Sanctis Patribus et auctoribus asceticae christianae docetur. 

Secunda. Divinas inspirationes mentis et voluntatis motiones spi-
rituales saepe saepius per intelligentiam verborum aut sententiarum 
quae ore proferuntur, Spiritus Sanctus animis orantibus communicat. 

Tertia. Linguae vernaculae usus in recitatione Officii divini multum 

iuvabit ad internara mentis attentionem, devotionem, gustum. Item, 
tempus in recitando divino Officio impensum brevius et suavius sen-
tietur. 

Quarta. Pius XII, Encyclica Mediator Dei (A.A.S. 39, 1947, 574), 
divini Officii recitationem commendans, ait: « Excelsae dignitati eius-
modi Ecclesiae precationis intenta animi nostri pietas respondeat opor­
tet. Ac quandoquidem orantis vox ea repetit carmina, quae Spiritus 
Sancti afflatu conscripta sunt, quaeque perfectissimam Dei amplitudinem 
declarant atque efferunt, necesse quoque est ut hanc vocem internus no­
stri spiritus motus ita comitetur, ut eosdem sensus illos efficiamus no­
stras, quibus ad caelum erigamur, quibus Sanctam adoremus Trinitatem, 
et quibus laudes et grates eidem tribuamus debitas, iuxta ilium S. Be-
nedicti (Regula Monachorum, c. 19): " Sic stemus ad psallendum ut 
mens nostra concordet voci nostrae ". Non igitur de recitatione tantum 
agitur, vel de cantu, qui, quamvis ex musicae artis sacrorumque rituum 
normis sit perfectissimus, aures tamen solummodo attingat, sed potis-
simum de ascensu mentis animique nostri ad Deum, ut eidem nosmetip-
sos, omnesque actiones nostras, Iesu Christo coniuncti, penitus addi-
camus ». 

Quinta...1 

Praeses: Satis! Fiat repositio Sancti Evangelii. 

In textu scripto tradito: 1 Quinta. Officium divinum est locutio ad Deum; 
laus Dei; gratiarum actio; petitio decentium a Deo; supplicatio, etc. Iamvero, quis-
nam est homo, qui alium hominem laudet, gratias agat, petitiones manifestet, lo-
cutionibus quas ipse non intelligit? Unde recitatio Officii divini lingua ignota 
aliquid quasi antinaturale esse videtur. Nam, laudo Deum meum, et laudes quas 
ipsi tribuo ignoro. Petitiones expono et nescio quid peto. Gratias ago pro bene-
ficiis quae non cognosco. Conclusio. Praedictae rationes exigere videntur ut Hie-
rarchia Ecclesiae omnibus sive viris sive mulieribus, qui linguam latinam igno-
rent, concedat usum linguae vernaculae in Officii divini recitatione, prout supra 
est enuntiatum. 

Secretarius generalis: Próxima congregatio generalis erit crastina, 
die sabbato, hora nona. 


